
FORMÁLI
Kæra skíðafjölskylda,

Starfsárið 2025–2026 fer í sögubækurnar. Ólympíuár er alltaf hápunktur í starfi sambandsins og í febrúar
kepptu fimm Íslendingar á Vetrarólympíuleikunum í Milano Cortina, og voru þeir allir úr röðum SKÍ. Jón Erik
Sigurðsson varð 25. í svigi, sem er besti árangur Íslendings í svigi á leikunum í tuttugu ár, og Elín Van Pelt
náði besta árangri íslenskrar konu í stórsvigi frá 1994. Kristrún Guðnadóttir bætti sig um tólf sæti í
sprettgöngu frá leikunum í Peking og Dagur Benediktsson keppti í fjórum greinum á sínum fyrstu leikum.
Þá urðu Kristinn Magnússon og Sonja Lí Kristinsdóttir fyrstu íslensku Ólympíufeðginin, sem segir sitt um þá
kynslóðabrú sem hreyfingin byggir á.

Árangurinn var ekki bundinn við leikana. Hólmfríður Dóra Friðgeirsdóttir sigraði í Suður-Ameríkubikarnum,
Anna Kamilla Hlynsdóttir varð 17. í sínu fyrsta heimsbikarmóti á snjóbretti og Dagur keppti í heimsbikarnum
í skíðagöngu. Alpagreinalandslið karla vann fjölda alþjóðlegra móta, þar á meðal þrefaldan sigur í Gaal, og
barátta fjögurra landsliðsmanna um eina Ólympíusætið réðst ekki fyrr en á lokadegi. Matthías Kristinsson
náði svo besta árangri Íslendings frá upphafi á heimsmeistaramóti unglinga í alpagreinum. Átta úr okkar
röðum hlutu starfslaun afreksíþróttafólks þegar þau voru veitt í fyrsta sinn.

Í september fékk SKÍ fulla aðild að Alþjóða skíðaskotfimisambandinu (IBU) með öllum greiddum atkvæðum.
Fyrr á árinu tók Skíðafélag Strandamanna í notkun fyrsta skíðaskotfimisvæði landsins í Selárdal, sannkallað
grettistak hjá félagi í fámennu byggðarlagi. Saman leggja þessir áfangar grunn að nýjum kafla í sögu
greinarinnar hér á landi, og skuldbinding sambandsins gagnvart IBU er lögð fyrir þingið til staðfestingar.

Sambandið er í sókn. Rekstrartekjur ársins 2025 voru þær mestu í sögu SKÍ, 212,7 m.kr., og afgangur varð
af rekstri annað árið í röð. Aukningin skilaði sér beint í íþróttastarfið. Skráðir iðkendur hafa aldrei verið fleiri,
1.716 talsins, og hæfileikamótun í alpagreinum og á snjóbrettum átti sitt stærsta ár frá upphafi. Í gegnum
kostnaðarþátttöku ÍSÍ hafa 7,8 m.kr. þegar verið greiddar til ungmenna í landsliðsverkefnum okkar, sem
léttir verulega undir með ungu afreksfólki og fjölskyldum þess. Við þurfum þó áfram að sækja fram. Hluti
teknanna byggir á tímabundnum greiðslum frá FIS sem ljúka í lok þessa árs, og landsliðin eru ekki enn
sjálfbær: landsliðsfólkið okkar greiðir sjálft fyrir að keppa fyrir Íslands hönd. Það er forgangsmál stjórnar að
efnahagur ráði ekki því hverjir komast í fremstu röð.

Grunnurinn að öllu þessu er starfið í félögunum og óeigingjarnt framlag sjálfboðaliða um allt land. Það er
því vel við hæfi að 77. Skíðaþing sé haldið á Akureyri, þar sem Andrésar Andar leikarnir fögnuðu 50 ára
afmæli í vor. Við það tilefni hlaut Tómas Leifsson heiðurskross SKÍ, æðstu viðurkenningu sambandsins. Ég
vil einnig þakka Kristrúnu Guðnadóttur fyrir glæsilegan feril og ómetanlegt framlag til íslenskrar
skíðagöngu, og hlakka til að sjá hana áfram í starfi hreyfingarinnar.

Fyrir hönd stjórnar þakka ég starfsfólki skrifstofunnar, þjálfurum, nefndarfólki, foreldrum, sjálfboðaliðum og
samstarfsaðilum okkar fyrir frábært samstarf á árinu, og Skíðafélagi Akureyrar fyrir að taka á móti þinginu.
Fram undan er spennandi vetur og við höldum ótrauð áfram.

Áfram íslenskt skíða- og brettafólk!

Gísli Reynisson, formaður SKÍ

Skíðasamband Íslands var stofnað 23. júní 1946 og fagnar því 80 ára afmæli á árinu. Hér eru nokkrir
áfangar úr sögu íslenskra skíðaíþrótta.

1937 Fyrsta Skíðamót Íslands er haldið í Hveradölum. Það hefur verið haldið á hverju ári
síðan, með tveimur undantekningum.

23. JÚNÍ 1946 Skíðasamband Íslands er stofnað og Steinþór Sigurðsson verður fyrsti formaður
þess. Sama ár fær SKÍ aðild að Alþjóða skíðasambandinu (FIS) og íslenskt skíðafólk
keppir í fyrsta sinn á erlendri grundu.

1948 Ísland tekur í fyrsta sinn þátt í Vetrarólympíuleikum, í St. Moritz, með fjóra keppendur
í alpagreinum og skíðastökki. Ísland hefur átt keppendur á öllum Vetrarólympíuleikum
síðan.

1954 Íslenskt skíðafólk keppir í fyrsta sinn á heimsmeistaramóti, í Svíþjóð.

FEBRÚAR 1976 Steinunn Sæmundardóttir verður 16. í svigi á Ólympíuleikunum í Innsbruck.

APRÍL 1976 Andrésar Andar leikarnir eru haldnir í fyrsta sinn á Akureyri.

1982 Merki SKÍ, sem Hólmfríður Valdimarsdóttir hannaði, verður til.

1994 Ásta Halldórsdóttir verður 23. í stórsvigi á Ólympíuleikunum í Lillehammer.

NÓVEMBER 1997 Kristinn Björnsson verður annar í svigi í heimsbikarnum í Park City, fyrstur Íslendinga
á verðlaunapall í heimsbikarnum.

1998 Björgvin Björgvinsson verður 12. í stórsvigi á HM unglinga í Frakklandi. Hann sigraði
einnig í yngri flokki á HM unglinga.

2003 Dagný Linda Kristjánsdóttir verður 19. í tvíkeppni á HM í St. Moritz. Á
Ólympíuleikunum í Tórínó 2006 verður hún 23. bæði í bruni og risasvigi.

FEBRÚAR 2006 Björgvin Björgvinsson verður 22. í svigi á Ólympíuleikunum í Tórínó. Hann keppti á
þrennum Ólympíuleikum.

FEBRÚAR 2020 Snorri Einarsson verður 18. í 34 km göngu í heimsbikarnum í Meråker, besti árangur
Íslendings í heimsbikarnum í skíðagöngu.

MARS 2023 Snorri verður 15. í 50 km göngu á HM í Planica, eftir 18. sæti á HM í Seefeld 2019 og
23. sæti í 50 km á Ólympíuleikunum í Peking 2022.

NÓVEMBER 2025 Anna Kamilla Hlynsdóttir keppir í fyrsta sinn í heimsbikarnum á snjóbretti og verður
17. í Big Air í Secret Garden í Kína.

FEBRÚAR 2026 Jón Erik Sigurðsson verður 25. í svigi í Milano Cortina, besti árangur Íslendings í
greininni í tuttugu ár.

MARS 2026 Matthías Kristinsson verður 11. í svigi á HM unglinga í Narvik, besti árangur Íslendings
á HM unglinga í alpagreinum frá upphafi.

SEPTEMBER 2026 SKÍ fær fulla aðild að Alþjóða skíðaskotfimisambandinu (IBU). Skráðir iðkendur hafa
aldrei verið fleiri, 1.716 talsins.

STJÓRN SKÍ 2025–2026

FORMAÐUR

Gísli Reynisson
VARAFORMAÐUR

Fjalar Úlfarsson
GJALDKER I

Ásgerður Þorleifsdóttir

R ITAR I

Hugrún Elvarsdóttir
MEÐSTJÓRNANDI

Sigurður Sveinn Nikulásson
formaður alpagreinanefndar

MEÐSTJÓRNANDI

Ólafur H. Björnsson
formaður skíðagöngunefndar

MEÐSTJÓRNANDI

Aðalsteinn Valdimarsson
formaður snjóbrettanefndar

MEÐSTJÓRNANDI

Veronika Guseva
formaður skíðaskotfiminefndar

VARASTJÓRN
Selma Árnadóttir Hulda Björk Haraldsdóttir Davíð Björnsson

12 stjórnarfundir á
starfsárinu 1 vinnufundur í Reykjavík

Kjörin á 76. Skíðaþingi í Garðabæ 10.–11. október 2025.

SKRIFSTOFA OG ÞJÁLFARAR
SKRIFSTOFA

Sigurður Hauksson
Framkvæmdastjóri

Brynja Þorsteinsdóttir
Afreksstjóri

LANDSLIÐSÞJÁLFARAR

Haukur Þór Bjarnason
Alpagreinar

Marko Špoljarić
Alpagreinar

Vegard Karlstrøm
Skíðaganga

HÆFILEIKAMÓTUN

Kristinn Logi Auðunsson
Alpagreinar

Ólafur Th. Árnason
Skíðaganga

Jökull Elí Borg
Snjóbretti

ÍSLAND Í MILANO CORTINA
Vetrarólympíuleikarnir fóru fram á Ítalíu 6.–22. febrúar 2026. Ísland átti fimm keppendur, alla úr röðum SKÍ:
Jón Erik Sigurðsson, Elínu Van Pelt og Sonju Lí Kristinsdóttur í alpagreinum og Dag Benediktsson og
Kristrúnu Guðnadóttur í skíðagöngu. Jón Erik og Elín voru fánaberar Íslands við setningarathöfnina.

Leikarnir í Milano Cortina eru þeir dreifðustu í sögu Ólympíuleikanna. Keppnisstaðirnir náðu yfir stóran hluta
Norður-Ítalíu og íþróttafólkið bjó í sex ólympíuþorpum. Íslenski hópurinn var á þremur stöðum: alpagreinar
karla í Bormio, alpagreinar kvenna í Cortina og skíðaganga í Predazzo í Val di Fiemme. Hundruð kílómetra og
fjallvegir skildu staðina að, svo hver hópur starfaði í raun sem sjálfstæð eining. Það reyndi mjög á skipulag,
mönnun og flutninga hjá fámennu teymi.

Gott samstarf við Írland skipti þar miklu máli. Með því tókst að nýta sjúkraþjálfara betur á milli landanna í
þorpunum, svo íslenska íþróttafólkið fékk þjónustu þar sem þess var þörf.

BESTI ÁRANGUR ALPAGREINA Í 20 ÁR
Hápunktur Íslands á leikunum kom í svigi karla í
Bormio 16. febrúar. Hinn 21 árs gamli Jón Erik
Sigurðsson úr Fram lauk báðum ferðum og hafnaði í
25. sæti. Það er besti árangur Íslendings í svigi á
Ólympíuleikum frá því að Björgvin Björgvinsson
varð 22. í Tórínó árið 2006, eða í tuttugu ár.

Árangurinn vakti athygli út fyrir landsteinana og
Heimssamtök ólympíunefnda (ANOC) fjölluðu
sérstaklega um hann. Hann setti punktinn yfir i-ið á
frábæru ári hjá Jóni Erik, sem var valinn skíðamaður
ársins 2025, og er skýr vísbending um að íslenskt
afreksfólk í alpagreinum geti keppt við þá bestu.

ELÍN VAN PELT
Keppti á sínum fyrstu Ólympíuleikum og átti sterkan dag í stórsviginu. Hún lauk
báðum ferðum og hafnaði í 43. sæti, sem er besti árangur íslenskrar konu í
stórsvigi á Ólympíuleikum frá því að Ásta Halldórsdóttir varð 23. í Lillehammer árið
1994. Í sviginu lauk hún ekki fyrri ferð.

SONJA LÍ KRISTINSDÓTTIR
Í stórsviginu lauk hún fyrri ferð en ekki þeirri seinni, og í sviginu lauk hún ekki fyrri
ferð.

DAGUR BENEDIKTSSON
Keppti á sínum fyrstu Ólympíuleikum og tók þátt í fjórum greinum. Hann varð 66. í
skiptigöngu, 79. í sprettgöngu og 69. í 10 km göngu með frjálsri aðferð. Í 50 km
göngunni, lengstu og erfiðustu grein leikanna, var hann hringaður eins og fleiri
keppendur og fékk ekki að ljúka keppni.

KRISTRÚN GUÐNADÓTTIR
Keppti á sínum öðrum Ólympíuleikum. Í sprettgöngu með hefðbundinni aðferð
hafnaði hún í 61. sæti og bætti sig um tólf sæti frá leikunum í Peking 2022, þar
sem hún varð 73. Í 10 km göngu með frjálsri aðferð var hún dæmd úr leik.

FYRSTU ÍSLENSKU ÓLYMPÍUFEÐGININ
Vegna góðrar stöðu Hólmfríðar Dóru Friðgeirsdóttur á Ólympíustigalistanum fékk Ísland aukasæti í
kvennaflokki í alpagreinum. Sonja Lí Kristinsdóttir fékk sætið þegar þjóðirnar höfðu staðfest keppendalista
sína og var þar með á leið til Ítalíu.

Með því urðu hún og faðir hennar, Kristinn Magnússon, fyrstu íslensku feðginin til að keppa á Ólympíuleikum.
Kristinn keppti á Ólympíuleikunum í Salt Lake City árið 2002, þar sem hann varð 42. í stórsvigi. Hann var í
Cortina sem þjálfari í íslenska Ólympíuhópnum og fékk þar að fylgjast með dóttur sinni keppa á stærsta
sviðinu.

Sonja Lí flutti til Noregs fyrir fjórum árum til að einbeita sér að skíðunum. Hún lauk vetrinum með
Íslandsmeistaratitli í stórsvigi í Hlíðarfjalli í mars.

Sonja Lí og Kristinn á HM unglinga í Tarvisio 2025

SKÍ · Ársskýrsla 2025–2026 10



HÓLMFRÍÐUR DÓRA SIGRAÐI Í SUÐUR-
AMERÍKUBIKARNUM
Tímabilið hófst með látum hinum megin á hnettinum. Hólmfríður Dóra Friðgeirsdóttir, Hófí Dóra, stóð uppi
sem sigurvegari í heildarstigakeppni Suður-Ameríkubikarsins. Mótaröðin fór fram í La Parva og Corralco í
Chile undir lok september og í byrjun október 2025.

Hófí Dóra var meðal fjögurra efstu í öllum sjö mótum raðarinnar, fjórum brunmótum og þremur
risasvigsmótum, og vann þrenn silfurverðlaun og ein bronsverðlaun. Í öðru risasviginu í Corralco munaði
aðeins 0,01 sekúndu á henni og sigurvegaranum, Triciu Mangan frá Bandaríkjunum. Þar skaut hún aftur fyrir
sig tveimur skíðakonum úr heimsbikarliði Bandaríkjanna.

Árangurinn var sá besti á ferli hennar í risasvigi. Hún bætti FIS-punkta sína verulega og tók stórt stökk upp
heimslistann, í átt að hópi hundrað efstu. Hún var valin skíðakona ársins 2025, en því miður meiddist hún í
desember og missti af restinni af tímabilinu.

ANNA KAMILLA Á STÓRA SVIÐINU
Aðfaranótt 29. nóvember 2025 stóð Anna Kamilla Hlynsdóttir úr Brettafélagi Hafnarfjarðar í fyrsta sinn á
ráslínu í heimsbikarnum, í Big Air í Secret Garden í Kína. Hún lenti báðum stökkum sínum, frontside 1080, og
hafnaði í 17. sæti í gríðarsterku móti. Það skilaði henni 14 stigum á Ólympíulistann. Þetta er stór stund fyrir
íslensk snjóbretti og staðfestir að Anna Kamilla er í fremstu röð íslenskra snjóbrettakvenna frá upphafi.

Anna Kamilla lýsti frumrauninni sjálf: „Þetta var ótrúleg upplifun. Að standa í fyrsta skipti á stóra sviðinu var
stórt skref fyrir mig og ég er stolt af því að hafa náð að lenda báðum stökkunum.“

Í kjölfarið keppti hún í heimsbikarnum í Big Air í Peking og Steamboat og í slopestyle í Snowmass og Laax. Í
Evrópubikarnum náði hún 10. sæti í slopestyle í Madonna di Campiglio í janúar. Í apríl kórónaði hún veturinn
með 6. sæti í Big Air á Kitzsteinhorn í Austurríki, aðeins fáeinum vikum eftir að hún meiddist í falli í
heimsbikarnum í Flachau. Heima varð hún svo tvöfaldur Íslandsmeistari í Bláfjöllum.

Breiddin eykst líka. Arnór Dagur Þóroddsson keppti líka í sínu fyrsta heimsbikarmóti í Secret Garden. Vildís
Edwinsdóttir tryggði sér keppnisrétt í heimsbikarnum í slopestyle og Jökull Bergmann og Jónar Sebastian
Giljan Grímsson kepptu á HM unglinga í Calgary. Vegna mikils áhuga var stofnaður nýr afrekshópur á
snjóbrettum fyrir veturinn 2026–2027.

Anna Kamilla í Big Air í Secret Garden

DAGUR Í HEIMSBIKARNUM
Dagur Benediktsson úr Skíðafélagi Ísafjarðar kom í frábæru formi inn í veturinn. Í nóvember náði hann besta
árangri sínum á erlendri grundu, 24. sæti á sænsku bikarmóti í Boden, og bestu FIS-punktum ferilsins. Í
desember tók hann svo skrefið sem fáir Íslendingar hafa stigið og keppti í heimsbikarnum í skíðagöngu.

Frumraunin var í Þrándheimi 6.–7. desember. Fyrri daginn sprakk hann á miklum hraða í 20 km skiptigöngu,
en daginn eftir átti hann frábæra 10 km göngu með frjálsri aðferð. Hann vann sig jafnt og þétt upp og endaði í
77. sæti, aðeins 2:33 mínútum á eftir sigurvegaranum. Síðar um veturinn keppti hann á þremur
heimsbikarmótum til viðbótar. Besti árangur hans í heimsbikarnum kom í Holmenkollen í Ósló 14. mars, þegar
hann varð 63. í hópstarti.

Eftir 10 km gönguna í Þrándheimi var Dagur sáttur: „Töluvert betra í dag, allt annað uppi á teningnum. Góð
hraðastjórnun hjá mér, fór vaxandi inn í þetta og mjög sáttur með daginn.“

Heimsbikarmót Dags 2025–2026 (heimild: FIS)

Dags. Staður Grein Sæti

6. des. 2025 Þrándheimur Skiptiganga (20 km) 84.

7. des. 2025 Þrándheimur 10 km frjáls aðferð 77.

1. mars 2026 Falun Skiptiganga 65.

8. mars 2026 Lahti Einstaklingsstart 83.

14. mars 2026 Ósló (Holmenkollen) Hópstart 63.

Fyrir næsta tímabil er fram undan spennandi samstarf við Eistland í heimsbikarnum, sem verður góð viðbót
við starf skíðagöngulandsliðsins og gefur íslensku skíðagöngufólki enn betri tækifæri á hæsta stigi.

Dagur í heimsbikarnum í Þrándheimi

EINN FARSEÐILL TIL BORMIO, ÍTALÍU
Ísland fékk aðeins eitt keppnissæti í alpagreinum karla á Ólympíuleikunum og um það börðust fjórir
landsliðsmenn: Jón Erik Sigurðsson, Gauti Guðmundsson, Bjarni Þór Hauksson og Matthías Kristinsson.
Ólympíulistinn lokaðist 18. janúar 2026. Úr varð einhver harðasta og jafnasta innbyrðis barátta sem íslenskt
alpagreinalandslið hefur háð.

Nóvember–desember: Jón Erik vann í Levi með bestu FIS-punktum ferilsins. Gauti svaraði með sigri í
Storklinten og Matthías varð annar bæði þar og í Geilo.

10.–15. janúar, Cavalese og Gaal: Bjarni Þór vann þrjú stórsvig á fjórum dögum. Þann 14. janúar kom svo
hápunkturinn, þrefaldur íslenskur sigur í Gaal: Gauti fyrstur, Bjarni Þór annar og Matthías þriðji. Daginn
eftir vann Matthías svigið.

18. janúar, Rogla: Lokadagur listans og síðasta svigið. Jón Erik varð níundi og Gauti ellefti.

Spennan á listanum var ótrúleg. Kvöldið 13. janúar var Jón Erik efstur Íslendinga, í 498. sæti, 29 sætum á
undan Gauta. Þá tók Gaal-vikan við. Eftir þrefalda sigurinn var Gauti kominn fram úr 16. janúar, í 501. sæti á
móti 514. sæti Jóns Eriks. Að morgni lokadagsins, 18. janúar, var Gauti enn 13 sætum á undan.

Allt réðst í síðasta sviginu í Rogla. Jón Erik skilaði sínu, varð níundi og stökk um 28 sæti upp listann. Þegar
lokalistinn var reiknaður 19. janúar stóð Jón Erik í 492. sæti með 1.578 stig og Gauti í 500. sæti með 1.524
stig. Eftir tveggja mánaða baráttu skildu átta sæti þá að, og Jón Erik hreppti farseðilinn til Bormio. Þar náði
hann besta árangri Íslendings í svigi í 20 ár.

Eins og Haukur Þór Bjarnason landsliðsþjálfari orðaði það best í vetur: „Ekki síst skiptir góð liðsheild öllu máli
– að hvetja hvern annan, sama hvernig gengur, þó allir stefni að sama markmiði.“

Íslenskur þrefaldur sigur í Gaal 14. janúar 2026

MATTHÍAS SKRIFAR SÖGUNA Í NARVIK
Þann 15. mars 2026 skrifaði Matthías Kristinsson úr Skíðafélagi Ólafsfjarðar nýjan kafla í íslenska skíðasögu.
Hann hafnaði í 11. sæti í svigi á heimsmeistaramóti unglinga í Narvik í Noregi, sem er besti árangur Íslendings
á HM unglinga í alpagreinum frá upphafi.

Aðstæður voru krefjandi, með breytilegu skyggni sem hentaði best þeim sem fóru snemma af stað. Matthías
var 14. eftir fyrri ferð, 0,84 sekúndum á eftir Bretanum Luca Carrick-Smith. Í seinni ferðinni keyrði hann sig
upp um þrjú sæti og endaði 1,34 sekúndum á eftir sigurvegaranum, Giuliano Fux frá Sviss. Bjarni Þór
Hauksson keyrði sig líka upp í seinni ferð og varð 27.

Fyrra metið átti Björgvin Björgvinsson frá Dalvík. Hann varð 12. í stórsvigi á HM unglinga í Frakklandi árið
1998, 2,08 sekúndum á eftir Benjamin Raich, sem síðar varð Ólympíumeistari og heildarsigurvegari
heimsbikarsins. Björgvin vann auk þess sigur í yngri flokki á HM unglinga, en ekki er lengur keppt í þeim
flokki. Hann varð síðar einn fremsti skíðamaður Íslands og keppti á þrennum Ólympíuleikum. Nú, 28 árum
síðar, hefur Matthías bætt um betur.

Matthías var hógvær eftir keppnina: „Ekki minn besti skíðadagur en þetta er ekki slæmur árangur, það er
gaman að skrifa nýjan kafla í skíðasögunni á Íslandi.“

Matthías Kristinsson á HM unglinga í Narvik

ÁTTA Á STARFSLAUNUM
Þann 1. desember 2025 urðu tímamót í íslenskum íþróttum. Starfslaun afreksíþróttafólks voru kynnt í fyrsta
sinn og þar með fær íslenskt afreksíþróttafólk greidd laun fyrir afreksstarf sitt. Kerfið er unnið af ÍSÍ og
Afreksmiðstöð Íslands og gerir íþróttafólki kleift að setja íþróttina í forgang, efla fagmennsku og búa sig undir
keppni á hæsta stigi.

Alls hlutu 32 einstaklingar og þrjú pör starfslaun í fyrstu úthlutun. Átta einstaklingar, fjórðungur allra
einstaklinga, koma úr röðum Skíðasambands Íslands. Það segir sitt um styrk afreksstarfsins í skíða- og
snjóbrettaíþróttum. Flestir fá úthlutun til tólf mánaða, en skíða- og snjóbrettafólkið sem stefndi á
Ólympíuleikana var tryggður stuðningur fram yfir leikana.

Kristrún Guðnadóttir orðaði þýðingu starfslaunanna vel: „Þetta gleður mig líka fyrir framtíðina að vita að
íþróttakonur fái borgað fyrir þessa miklu vinnu sem við leggjum inn.“

Anna Kamilla Hlynsdóttir – snjóbretti

Bjarni Þór Hauksson – alpagreinar

Dagur Benediktsson – skíðaganga

Gauti Guðmundsson – alpagreinar

Hólmfríður Dóra Friðgeirsdóttir – alpagreinar

Jón Erik Sigurðsson – alpagreinar

Kristrún Guðnadóttir – skíðaganga

Matthías Kristinsson – alpagreinar

TAKK KRISTRÚN
Kristrún Guðnadóttir úr Skíðagöngufélaginu Ulli lagði keppnisskíðin á hilluna í apríl 2026 eftir farsælan
landsliðsferil og tvenna Ólympíuleika. Hún meiddist alvarlega á hné í vor og eftir aðgerð var ljóst að ekki væri
raunhæft að halda áfram keppni á afreksstigi. Ákvörðunin var henni þung, enda hefur hún sýnt einstaka
þrautseigju á ferlinum og ítrekað komið sterk til baka eftir meiðsli.

2
Ólympíuleikar

5
heimsmeistaramót, þar af tvö
U23

164
alþjóðleg FIS-mót

14
Íslandsmeistaratitlar í
einstaklingsgreinum

Kristrún keppti á Ólympíuleikunum í Peking 2022 og í Milano Cortina 2026, alls í þremur greinum. Hún keppti
einnig á heimsmeistaramótunum í Seefeld 2019, Planica 2023 og Þrándheimi 2025, auk HM U23 í Lahti 2019
og Oberwiesenthal 2020. Besta árangri sínum á alþjóðavettvangi náði hún í desember 2023, 14. sæti í
Scandinavian Cup í Vuokatti í Finnlandi. Þá á hún besta tíma íslenskrar konu frá upphafi í Vasagöngunni,
einni virtustu skíðagöngu heims. Á síðasta keppnistímabili sínu varð hún fjórfaldur Íslandsmeistari á
Skíðamóti Íslands á Ólafsfirði.

Kristrún hefur ekki aðeins skarað fram úr sem afreksíþróttakona heldur verið mikilvæg fyrirmynd í íslenskri
skíðagöngu. Hún hafði jákvæð áhrif á liðsheild landsliðsins, sýndi leiðtogahæfni í daglegu starfi og hefur
verið yngri iðkendum hvatning, ekki síst ungum stúlkum.

Nú taka ný verkefni við hjá Kristrúnu, meðal annars innan skíðahreyfingarinnar, og hefur hún lýst áhuga á
verkefnum með SKÍ, til dæmis tengdum afrekshópi, hæfileikamótun og því að efla þátttöku stúlkna í
skíðaíþróttum. Skíðasambandið þakkar Kristrúnu innilega fyrir ómetanlegt framlag hennar til íslenskrar
skíðagöngu og hlakkar til samstarfsins.

Kristrún í sprettgöngu á Ólympíuleikunum í Milano Cortina

SKÍÐAKONA ÁRSINS 2025

HÓLMFRÍÐUR DÓRA
FRIÐGEIRSDÓTTIR

Sigraði í heildarstigakeppni Suður-Ameríkubikarsins haustið 2025

Varð 29. í risasvigi á HM í Saalbach og keppti þar einnig í stórsvigi og svigi

Keppti á tveimur heimsbikarmótum, í svigi og stórsvigi

Íslandsmeistari 2025 í stórsvigi, alpatvíkeppni og samhliðasvigi

Stórbætti FIS-punkta sína í stórsvigi og komst í hóp 100 efstu á heimslistanum

SKÍÐAMAÐUR ÁRSINS 2025

JÓN ERIK SIGURÐSSON
Komst í seinni ferð bæði í svigi og stórsvigi á HM í Saalbach

Fimmtán sinnum á verðlaunapalli á alþjóðlegum mótum, þar af þrír sigrar

Fór úr 988. í 199. sæti heimslistans í svigi og úr 1.215. í 390. sæti í stórsvigi frá desember 2024

Varð 22. í svigi á HM unglinga

Íslandsmeistari í stórsvigi 2025

FULL AÐILD AÐ IBU
Á þingi Alþjóða skíðaskotfimisambandsins (IBU) í Berchtesgaden í Þýskalandi í september 2026 var umsókn
Skíðasambands Íslands um fulla aðild samþykkt með öllum greiddum atkvæðum. Þetta eru mikilvæg tímamót
fyrir uppbyggingu skíðaskotfimi á Íslandi, en greinin er ein fimm íþróttagreina innan SKÍ ásamt alpagreinum,
skíðagöngu, snjóbrettum og skíðafimi.

Fulltrúar SKÍ á þinginu voru Sigurður Hauksson framkvæmdastjóri, Veronika Guseva formaður
skíðaskotfiminefndar og Ingólfur Hannesson, ráðgjafi og heiðursfélagi IBU. Olle Dahlin, forseti IBU 2018–
2026, fagnaði aðildinni: „Við hófum í raun þessa vegferð árið 2008 þegar við Ingólfur áttum spjall á
heimsmeistaramótinu í Svíþjóð. Það er sérstaklega gleðilegt fyrir okkur hjá IBU að sérstök áhersla SKÍ er á að
kynna okkar frábæru íþrótt fyrir börnum og unglingum.“

Veronika þekkir skíðaskotfimi af eigin raun. Hún keppti á heimsbikarmótum IBU fyrir Litháen á árunum 2002–
2006, flutti til Íslands árið 2007 og starfar sem grunnskólakennari á Akureyri.

Full aðild veitir SKÍ aðgang að fjölbreyttum útbreiðslu- og uppbyggingarverkefnum IBU, sem hefur vaxið
hraðar en flest önnur alþjóðasambönd í íþróttum á undanförnum árum. Skuldbinding sambandsins gagnvart
IBU er lögð fyrir 77. Skíðaþing til staðfestingar.

Veronika Guseva, formaður skíðaskotfiminefndar, horfir björtum augum fram á veginn: „Það er hreint ævintýri
fyrir mig að taka þátt í þessari vegferð og tengjast á ný íþróttinni sem er mér svo kær. Nú hefst nýr kafli og ég
og mitt fólk hlökkum mikið til að taka næstu skref.“

Sigurður Hauksson tekur við aðildarskírteini SKÍ í Berchtesgaden

Fulltrúar SKÍ á þingi IBU Sigurður og Veronika kynna umsókn SKÍ

STARF SAMBANDSINS
Kostnaðarþátttaka ungmenna · hæfileikamótun · stjórn

KOSTNAÐARÞÁTTTAKA UNGMENNA
Eitt stærsta framfaraskref í íslensku afreksstarfi undanfarin ár er verkefni ÍSÍ um kostnaðarþátttöku
ungmenna í landsliðsstarfi. Lengi hafa ungt landsliðsfólk og fjölskyldur þess borið stóran hluta kostnaðar við
landsliðsverkefni sjálf: ferðir, gistingu, fæði, tryggingar og þátttökugjöld. Fjárhagur heimila hefur því getað
ráðið miklu um hverjir komast í landsliðsverkefni.

7,8 m.kr.
greiddar til ungmenna frá upphafi

80%
hámarksstyrkur af kostnaðarhluta
ungmenna

5
úthlutanir frá júlí 2025

Með fjárframlagi mennta- og barnamálaráðuneytisins, samkvæmt samningi við ÍSÍ, styrkir Afreksmiðstöð
Íslands (AMÍ) sérsambönd vegna beins kostnaðar ungmenna í landsliðsverkefnum. Styrkurinn getur numið
allt að 80% af kostnaðarhluta ungmenna. Markmiðið er að lækka kostnað fjölskyldna og jafna tækifæri ungs
íþróttafólks til landsliðsstarfs, óháð efnahag. Ungmenni teljast þau sem keppa í ungmennaflokkum, og þau
sem eru yngri en 18 ára eru alltaf gjaldgeng, jafnvel þótt þau keppi í fullorðinsflokki.

Skíðaíþróttir eru með kostnaðarsömustu íþróttagreinum, enda fer stór hluti æfinga og keppni ungs
landsliðsfólks fram erlendis. Styrkirnir berast í gegnum SKÍ en renna óskiptir til ungmennanna sjálfra. Fyrsta
greiðslan barst í júlí 2025, skömmu fyrir síðasta Skíðaþing. Þar sem hennar var ekki getið í síðustu skýrslu
stjórnar er hér gerð grein fyrir öllum greiðslum frá upphafi. Alls hafa 7.841.384 kr. verið greiddar til ungmenna
í landsliðsverkefnum SKÍ, og í júní 2026 var í fyrsta sinn úthlutað sérstaklega vegna ungmenna 18 ára og
yngri.

Skíðasambandið þakkar ÍSÍ, Afreksmiðstöð Íslands og mennta- og barnamálaráðuneytinu fyrir þetta
glæsilega verkefni, sem jafnar tækifæri ungs afreksfólks óháð efnahag.

Ungt landsliðsfólk SKÍ á stórmóti erlendis

HÆFILEIKAMÓTUN
Hæfileikamótun er fyrsta þrepið í afreksstiga SKÍ. Verkefnið samanstendur af æfingabúðum innanlands og
æfingaferðum erlendis og er ætlað að móta skíða- og brettafólk framtíðarinnar og búa það undir þátttöku í
afrekshópum og síðar landsliði.

Öllum iðkendum á ákveðnum aldri, hvar sem þeir búa á landinu, er boðið að taka þátt í faglegu verkefni undir
stjórn reyndra þjálfara. Þar koma saman krakkar frá félögum um allt land, æfa saman, læra hvert af öðru og
mynda vinabönd þvert á félög og landshluta. Verkefnið er frábært hópefli sem sameinar landið og styrkir
samheldni skíðahreyfingarinnar á öllum sviðum, jafnt meðal iðkenda, þjálfara, foreldra og félaga.

Hæfileikamótun SKÍ nýtur stuðnings ÍSÍ, sem gerir sambandinu kleift að bjóða upp á faglega umgjörð og
samræmt starf í öllum greinum. Í hverri grein starfar þjálfari sem ber ábyrgð á skipulagi og æfingum: Kristinn
Logi Auðunsson í alpagreinum, Ólafur Th. Árnason í skíðagöngu og Jökull Elí Borg á snjóbrettum. Haldnar eru
þrekæfingabúðir á Íslandi, farnar æfingaferðir á snjó erlendis og æft á snjó hér heima yfir veturinn.

Starfsárið 2025–2026 var það stærsta í sögu hæfileikamótunar í alpagreinum og á snjóbrettum. Í
alpagreinum fóru 40 iðkendur og sex þjálfarar í æfingaferðina til Stubai og á snjóbrettum var metþátttaka
bæði í þrekhelgi hjá BFH og í æfingaferð til Stubai. Næsta æfingaferð alpagreina til Stubai í Austurríki verður
farin 21.–31. október 2026, með um 30 iðkendum og fjórum þjálfurum.

Hæfileikamótun er lykilþáttur í starfi SKÍ. Þar verður til næsta kynslóð landsliðsfólks, og metþátttakan sýnir að
grasrótin er sterk.

HÆFILEIKAMÓTUN Í ALPAGREINUM
Úr tímabils- og framvinduskýrslu yfirþjálfara hæfileikamótunar í alpagreinum.

3
verkefni fyrir áramót

40
iðkendur í Stubai

96%
iðkenda með jákvæða upplifun

ALPAGREINAR
Kristinn Logi Auðunsson, yfirþjálfari

Kristinn Logi Auðunsson tók við sem yfirþjálfari hæfileikamótunar í alpagreinum í júlí 2025.
Markmið verkefnisins er að hlúa að hæfileikum ungs skíðafólks með aðgangi að
framúrskarandi þjálfun og þekkingu, óháð búsetu, og efla samheldni þvert á landshluta.
Öllum iðkendum á aldrinum 14–17 ára stendur til boða að taka þátt í verkefnum fyrir áramót
og í vetur voru það árgangar fæddir 2008–2011.

Megináhersla tímabilsins var að auka gagnsæi og markvissu gagnvart iðkendum. Markmið
hvers verkefnis voru kynnt þegar það var auglýst, haldnir voru kynningarfundir fyrir stærri
verkefni og hver æfing útskýrð, þannig að iðkendur vissu hvers var ætlast til af þeim. Einnig
voru gerðar skýrar kröfur til þjálfara sem komu að verkefnunum.

Tímabilið hófst með þrekhelgi á Akureyri 12.–14. september í samstarfi við SKA. Iðkendur
þreyttu Ironman-þrekpróf, margir í fyrsta sinn, og hlýddu á tvö fræðsluerindi: Helgi Steinar
Andrésson sjúkraþjálfari fjallaði um upphitun fyrir skíðaiðkun og Kristinn Logi um þær
líkamlegu kröfur sem alpagreinar gera og hvernig best er að þjálfa til að mæta þeim.

Stærsta verkefni ársins var æfingaferð til Stubai í Austurríki 29. október–8. nóvember. Í
ferðinni voru 40 iðkendur og sex þjálfarar, Kristinn Logi Auðunsson, Georg Fannar
Þórðarson, Sigurður Nikulásson, Jóhann Friðrik Haraldsson, Harpa Rut Heimisdóttir og
Magnús Finnsson, og fararstjóri var Brynja Þorsteinsdóttir afreksstjóri. Markmiðið var að
gefa iðkendum fleiri skíðadaga við góðar aðstæður og fyrstu kynni af æfingaferðum erlendis,
byggja tæknilegar undirstöður fyrir veturinn og stilla iðkendur inn á hagstætt línuval.
Nýjungar voru meðal annars upplýsingafundur fyrir iðkendur og foreldra fyrir brottför,
tímaseðlar og fastir þjálfarafundir þar sem æfing dagsins var rýnd og sú næsta aðlöguð, og
daglegir fundir með iðkendum. Jökullinn reyndist vel og hópurinn fékk frábærar aðstæður.

Fræðsla um næringu, svefn og hvíld er orðin stór hluti af hæfileikamótuninni. Sigurður Sveinn
Nikulásson, formaður alpagreinanefndar, hélt fyrirlestra í Stubai um mataræði, næringu fyrir
endurheimt og svefn sem tæki til uppbyggingar, og fræðslunni var fylgt eftir í fjallinu:
iðkendur fengu aðstoð við að velja næringarríkan hádegismat, áhersla var lögð á að nærast
innan 20 mínútna eftir erfiðan skíðadag og farið var yfir áhrif skjátíma á svefn.

Í fyrsta sinn var gerð nafnlaus könnun eftir ferðina, annars vegar meðal iðkenda og hins
vegar foreldra. 96% iðkenda höfðu jákvæða upplifun og enginn neikvæða, og 93% foreldra
voru jákvæð. Helsta ábendingin var að halda upplýsingafundinn fyrr.

Síðasta verkefnið voru svigæfingabúðir í Hlíðarfjalli 28.–30. nóvember. Þar sem fjallið opnaði
snemma náðust fimm æfingar, þar sem beygjumódelið frá Stubai var fært yfir í svig, unnið
með aðskilnað efri og neðri líkama og undirstöður línuvals í svigi. Þjálfarar voru Kristinn Logi,
Sigurður Hauksson, Georg Fannar Þórðarson og Torfi Jóhann Sveinsson.

Engin verkefni voru eftir áramót, þar sem EYOF og YOG, sem 16–17 ára iðkendur sækja að
jafnaði, voru ekki á dagskrá í vetur. Stubai-ferðin verður endurtekin í október 2026 og
sérstök áhersla lögð á þá þætti sem iðkendur og foreldrar bentu á í könnuninni.

HÆFILEIKAMÓTUN Í SKÍÐAGÖNGU OG Á
SNJÓBRETTUM

3
samæfingar í skíðagöngu

22
iðkendur í Beitostølen

5
félög víða af landinu

SKÍÐAGANGA
Ólafur Th. Árnason

Starfið er fyrir iðkendur fædda 2009–2011, sem eru að færast úr barnastarfi félaganna yfir í
umhverfi þar sem skipulagðar æfingar verða stærri hluti af vikunni. Markmiðin voru að efla
sjálfstraust og innri hvata, kenna góða æfingasiði og notkun æfingadagbókar og styrkja
tengsl iðkenda af öllu landinu. Um 20 iðkendur á aldrinum 14–16 ára tóku þátt, frá SFS, SFÍ,
Ulli, SKA og SÓ. Félögin fengu auk þess heimaverkefni, grunnpróf með hlaupum, styrktar- og
snerpuæfingum.

Fyrsta samæfingin var haldin í Garðabæ 19.–22. júní í samstarfi við Ull. Þar æfðu 15 iðkendur í
um 11,5 klukkustundir á sex æfingum: langþjálfun, intervalæfingar með stöfum, hjólaskíði og
styrktaræfingar. Á kvöldfundum var fjallað um hvíld, næringu og æfingadagbók og nýr
árgangur boðinn velkominn í hópinn.

Önnur samæfingin, með 14 iðkendum, var haldin á Ísafirði 7.–10. ágúst samhliða æfingum
landsliðs og afrekshóps. Vægi hjólaskíða var aukið að ósk iðkenda. Sprettkeppni allra hópa
heppnaðist frábærlega þrátt fyrir afleitt veður og landsliðið setti upp þrautabraut á
hjólaskíðum þar sem leikur og gleði réðu ríkjum.

Hápunktur ársins var samæfing 22 iðkenda í Beitostølen í Noregi yfir áramótin, sú eina sem
fer alfarið fram á snjó: tæpar 30 klukkustundir á níu æfingadögum. Fyrstu dagarnir fóru í
undirbúning fyrir Nyttårsrennet, þar sem allir gengu 5 km í krefjandi braut og ein úr hópnum
náði 6. sæti í sterkum flokki 16 ára stúlkna. Síðan tóku við lengri túrar, skíðaleikir og kennsla í
umhirðu skíða.

Helsti lærdómur ársins er að breiður getumunur kallar á sveigjanlegt skipulag, félagslegi
þátturinn er lykilatriði, samveran með landsliði og afrekshópi veitir fyrirmyndir og ferðir á snjó
skapa tækifæri sem erfitt er að tryggja hérlendis. Á næsta ári verða markmið skilgreind enn
skýrar og árangur metinn með einföldum mælingum.

SNJÓBRETTI
Jökull Elí Borg

Mikil uppbygging hefur verið í hæfileikamótun á snjóbrettum og var metþátttaka í verkefnum
ársins. Verkefnin voru tvö og unnin í samstarfi við aðildarfélögin: æfinga- og þrekhelgi hjá
Brettafélagi Hafnarfjarðar, þar sem efnilegir iðkendur víðs vegar af landinu komu saman til
undirbúnings, og æfingaferð til Stubai í Austurríki, þar sem unnið var að tæknilegri
framþróun á snjó.

Áhuginn og uppgangurinn í greininni er slíkur að fyrir veturinn 2026–2027 var stofnaður nýr
afrekshópur á snjóbrettum, sem brúar bilið milli hæfileikamótunar og landsliðs.

AF VETTVANGI STJÓRNAR

212,7
m.kr. í rekstrartekjur 2025

+36%
tekjuvöxtur milli ára

15,2
m.kr. rekstrarafgangur

36,9
m.kr. eigið fé í árslok

Skíðasamband Íslands er í sókn. Árið 2025 var stærsta rekstrarár í sögu sambandsins. Rekstrartekjur námu
212,7 m.kr. og jukust um 36% frá fyrra ári, þegar þær voru 155,9 m.kr. Rekstrarafgangur nam 15,2 m.kr. og er
þetta annað árið í röð sem afgangurinn er um 15 m.kr., eftir 23 m.kr. tap árið 2023.

Aukningin skilaði sér beint út í íþróttastarfið. Útgjöld til íþróttastarfs hækkuðu úr 111,0 m.kr. í 166,3 m.kr., eða
um 50%, á meðan kostnaður við rekstur skrifstofu hækkaði aðeins um 2,7 m.kr. Eigið fé sambandsins
hækkaði úr 21,7 m.kr. í 36,9 m.kr. og handbært fé í árslok nam 33,1 m.kr. Sambandið stendur því traustum
fótum.

Hluti tekjuaukningarinnar skýrist af greiðslum frá FIS vegna Infront-samningsins. Um er að ræða þriggja ára
samning FIS við markaðs- og sjónvarpsréttarfyrirtækið Infront, sem skilað hefur sambandinu árlegri
viðbótargreiðslu. Þriðja og síðasta greiðslan berst í lok árs 2026 og óvíst er um framhaldið. Því skiptir miklu
að halda vel utan um þetta fjármagn, og stefna stjórnar er að nýta það til framtíðarverkefna innan
sambandsins. Tillaga stjórnar að fjárhagsáætlun 2027 gerir ráð fyrir 178,8 m.kr. rekstrartekjum og um 2,3
m.kr. afgangi. Hún byggir meðal annars á undirbúningi fyrir heimsmeistaramótin í vetur og er lögð fram með
fyrirvara um framlög úr sjóðum ÍSÍ og frá FIS, sem liggja ekki enn fyrir.

Þótt staðan sé góð eru landsliðin enn ekki sjálfbær. Framlög hafa hækkað verulega, en landsliðsfólkið okkar
þarf áfram að greiða sjálft til að keppa fyrir Íslands hönd. Framlag landsliðsfólks nam um 10 m.kr. árið 2025,
stefnir í um 17 m.kr. árið 2026 og í fjárhagsáætlun 2027 er gert ráð fyrir 16,3 m.kr., langmest frá landsliðsfólki
í alpagreinum. Það er forgangsmál stjórnar að halda áfram að efla fjármögnun afreksstarfsins svo að
efnahagur ráði ekki því hverjir komast í fremstu röð.

Rekstrartekjur SKÍ 2021–2025 (m.kr.)

Heimild: ársreikningar SKÍ 2022, 2024 og 2025.

VÖXTUR Í HREYFINGUNNI

1.716
skráðir iðkendur 2025, flestir frá upphafi

+13%
fjölgun frá 2024

1.435
meðalfjöldi 2010–2024

Iðkendum í skíða- og snjóbrettaíþróttum fjölgar. Árið 2025 voru 1.716 iðkendur skráðir innan vébanda SKÍ.
Það er mesti fjöldi frá því að samanburðarhæfar tölur hófust árið 2010, en fyrra met var 1.608 iðkendur árið
2017.

Frá 2010 til 2024 voru að meðaltali um 1.435 skráðir iðkendur á ári, með talsverðum sveiflum milli ára.
Veðurfar, snjóalög og aðstæður til æfinga hafa mikil áhrif á fjöldann, og covid-19 setti einnig mark sitt á
tímabilið. Fjölgunin milli 2024 og 2025, 198 iðkendur eða um 13%, er því sérstaklega ánægjuleg.

Þróunin í einstökum greinum er líka jákvæð. Iðkendum í alpagreinum fækkaði frá 2016 til 2023 en þeim tók að
fjölga á ný árið 2024, og snjóbrettum hefur vaxið fiskur um hrygg ár frá ári. Stærsta ár í sögu
hæfileikamótunar í alpagreinum og á snjóbrettum og nýr afrekshópur á snjóbrettum benda til þess að
vöxturinn haldi áfram.

Skráðir iðkendur 2010–2025 (iðkendur)

Tölur 2010–2024 eru lesnar af grafi í skýrslu stjórnar 2024–2025 og námundaðar.

SKÍ · Ársskýrsla 2025–2026 27



FRÆÐSLA OG SJÁLFBOÐALIÐAR
ÞJÁLFARA- OG DÓMARANÁMSKEIÐ
Menntun þjálfara er undirstaða faglegs starfs í félögunum. Í alpagreinum verða námskeiðin Þjálfari 1 og
Þjálfari 2 haldin í nóvember 2026, en ekki tókst að halda Þjálfara 2 veturinn 2024–2025. Í skíðagöngu er
stefnt að þjálfaranámskeiði í lok árs 2026. Skíðahreyfingin hefur jafnframt átt öfluga fulltrúa í
þjálfaramenntun ÍSÍ. Á vorönn 2026 voru skíðaíþróttir næstfjölmennasta greinin í náminu, með 6 af 49
nemendum sem komu úr 22 íþróttagreinum.

ÆFINGABÚÐIR FIS
Í gegnum þróunarstarf Alþjóða skíðasambandsins (FIS) gefst ungu íþróttafólki og þjálfurum tækifæri til að
sækja æfingabúðir með jafnöldrum frá fjölda þjóða, undir handleiðslu sérfræðinga FIS. Nú í október 2026
taka fjögur ungmenni úr skíðagöngu þátt í æfingabúðum FIS í Falun í Svíþjóð, ásamt um 40 jafnöldrum frá
öðrum þjóðum.

DAGUR SJÁLFBOÐALIÐANS
Á degi sjálfboðaliðans, 5. desember 2025, sendi Skíðasambandið öllum sjálfboðaliðum hreyfingarinnar
innilegar þakkir. Á hverju ári leggja ótal sjálfboðaliðar sitt af mörkum á keppnisdögum, í æfingastarfi, á
mótum, í stjórnum og nefndum og í undirbúningsvinnu sem oft fer fram utan sviðsljóssins. Þeir leggja brautir,
taka tíma, moka snjó og halda utan um iðkendur, dag eftir dag og ár eftir ár.

Starf sjálfboðaliða er ómetanlegt og grunnurinn að allri skíða- og snjóbrettaiðkun á Íslandi. Án þeirra væri
ekki hægt að halda úti því öfluga starfi sem hreyfingin státar af í dag. Þið eruð hjartað í öllu sem við gerum.
Takk fyrir ykkar framlag.

Sjálfboðaliðar að störfum í brekkunni

HEIÐURSVIÐURKENNINGAR
HEIÐURSKROSS SKÍ
Tómas Leifsson
Tómas hlaut heiðurskross SKÍ, æðstu viðurkenningu sambandsins, við setningu 50. Andrésar Andar
leikanna 22. apríl 2026. Hann keppti í alpagreinum á Ólympíuleikunum í Innsbruck 1976, sama ár og
Andrésar Andar leikarnir voru fyrst haldnir að frumkvæði föður hans, Leifs Tómassonar. Tómas hefur í
áratugi verið ötull sjálfboðaliði í Hlíðarfjalli og mikil fyrirmynd.

HEIÐURSKROSS SKÍ
Egill T. Jóhannsson
Egill, úr Ármanni og fyrrverandi formaður SKÍ, hlaut heiðurskross sambandsins á 76. Skíðaþingi í Garðabæ
í október 2025.

GULLMERKI SKÍ
Veitt á 76. Skíðaþingi
Kristinn Gíslason (ÍR), Guðmundur Gunnlaugsson (Fram) og Bjarni Th. Bjarnason (SKÍ).

SILFURMERKI SKÍ
Veitt á 76. Skíðaþingi
Ari Wendel (Ulli), Jón Kornelíus (ÍR), Garðar Þorvarðarson (Breiðabliki), Stefán Árni Auðólfsson
(Breiðabliki), Catharine Van Pelt (Víkingi) og Dagmar Ýr Sigurjónsdóttir (Víkingi).

SILFURMERKI SKÍ
Ólympíufarar 2026
Ólympíufararnir fengu silfurmerki SKÍ á Skíðamóti Íslands, bæði á Akureyri og á Ólafsfirði.

Gísli Reynisson, formaður SKÍ, og Tómas Leifsson við afhendingu heiðurskross SKÍ á 50. Andrésar Andar leikunum

INNLEND MÓT
Skíðamót Íslands · bikarmót · unglingamót

SKÍÐASKOTFIMI FESTIR RÆTUR Á STRÖNDUM
Veturinn 2025–2026 markaði tímamót í sögu skíðaskotfimi á Íslandi. Þann 7. mars var fyrsta
skíðaskotfimisvæði landsins tekið í notkun í Selárdal í Steingrímsfirði, um stundarfjórðungsakstur frá
Hólmavík. Mánuði síðar, 11. apríl, fór Skíðamót Íslands í skíðaskotfimi þar fram, annað mótið á nýja svæðinu.
Þetta var í annað sinn sem Íslandsmót er haldið í greininni, en í fyrsta sinn á fullbúnu keppnissvæði.

15
skotmörk á 50 metra færi

26
keppendur á Íslandsmótinu

9 af 12
Íslandsmeistaratitlum til Strandamanna

Svæðið er byggt eftir stöðlum Alþjóða skíðaskotfimisambandsins (IBU). Þar eru 15 skotmörk á 50 metra færi,
fjögurra metra há öryggisvörn fyrir aftan og til hliðar við skotsvæðið og refsihringur, 150 metrar fyrir fullorðna
og 75 metrar fyrir ungmenni. Æft er bæði með sérstökum skíðaskotfimirifflum og leysirifflum, sem henta
yngstu iðkendunum vel.

Að verkinu stóð Skíðafélag Strandamanna undir forystu Ragnars Bragasonar formanns, ásamt Óskari
Hafsteini Halldórssyni, Magnúsi Steingrímssyni, Eggerti Kristjánssyni hjá Strandatrölli ehf. og Kristjáni
Guðmundssyni. Að félag í fámennu byggðarlagi hafi byggt fyrsta skíðaskotfimisvæði landsins er sannkallað
grettistak. Það leggur grunninn að uppbyggingu greinarinnar á Íslandi og kemur á réttum tíma, nú þegar SKÍ
hefur fengið fulla aðild að IBU. Svæðið var vígt samhliða bikarmóti í skíðaskotfimi, fyrsta mótinu á svæðinu,
að viðstöddum fjölda áhorfenda. Stjórn Skíðafélags Strandamanna og Sigurður Hauksson, framkvæmdastjóri
SKÍ, tóku fyrstu skotin og var hittnin býsna góð, 25 af 30 skotum eða rúmlega 83%.

Vegna slæmrar veðurspár fyrir sunnudaginn fóru báðar greinar Íslandsmótsins fram sama daginn:
einstaklingsstart, þar sem farinn var refsihringur fyrir hvert skot sem geigaði, og hópstart með tímarefsingu.
Alls tóku 26 keppendur þátt í þremur aldursflokkum karla og kvenna. Heimafólkið var sigursælt. Keppendur
Skíðafélags Strandamanna unnu fjóra af sex titlum í einstaklingsstarti og fimm af sex í hópstarti, og félagið
átti fimm af bikarmeisturum vetrarins. Þórey Dögg Ragnarsdóttir vann báðar greinar í flokki 16 ára og eldri og
Viktoría Rós Guseva og Jökull Ingimundur Hlynsson urðu Íslandsmeistarar bæði í skíðagöngu og
skíðaskotfimi.

Með nýju keppnissvæði, kynningarnámskeiðum fyrir nýja iðkendur og fullri aðild að IBU eru allar forsendur
fyrir áframhaldandi vexti skíðaskotfimi á Íslandi. SKÍ þakkar Skíðafélagi Strandamanna og öllum
sjálfboðaliðum félagsins fyrir ómetanlegt frumkvöðlastarf.

Borðinn klipptur við vígslu svæðisins í Selárdal Keppandi á skotsvæðinu í Selárdal

ÍSLANDSMEISTARAR 2026
Skíðamót Íslands fór fram í Hlíðarfjalli og á Ólafsfirði í lok mars, Skíðamót Íslands í skíðaskotfimi í
Selárdal 11. apríl og Íslandsmótið á snjóbrettum í Bláfjöllum 18. apríl.

4×
KRISTRÚN
GUÐNADÓTTIR

4×
DAGUR
BENEDIKTSSON

3×
GAUTI
GUÐMUNDSSON

2×
ÞÓRDÍS HELGA
GRÉTARSDÓTTIR

2×
ANNA KAMILLA
HLYNSDÓTTIR

ALPAGREINAR
Hlíðarfjall, 27.–29. mars

KONUR KARLAR

SVIG Þórdís Helga
Grétarsdóttir

Gauti
Guðmundsson

STÓRSVIG Sonja Lí
Kristinsdóttir

Gauti
Guðmundsson

ALPATVÍ-
KEPPNI

Þórdís Helga
Grétarsdóttir

Gauti
Guðmundsson

SKÍÐAGANGA
Ólafsfjörður, 28.–30. mars

KONUR KARLAR

15 KM
HEFÐBUNDIN

Kristrún
Guðnadóttir

Dagur
Benediktsson

10 KM FRJÁLS Kristrún
Guðnadóttir

Dagur
Benediktsson

SPRETTGANGA Kristrún
Guðnadóttir

Dagur
Benediktsson

SNJÓBRETTI
Bláfjöll, 18. apríl · jafnframt FIS-mót

KONUR KARLAR

SLOPESTYLE Anna
Kamilla
Hlynsdóttir

Jökull
Bergmann
Kristjánsson

BIG AIR Anna
Kamilla
Hlynsdóttir

Borgþór Ómar
Jóhannsson

SKÍÐASKOTFIMI
Selárdal, 11. apríl · 16 ára og eldri

KONUR KARLAR

EINSTAKLINGS-
KEPPNI

Þórey Dögg
Ragnarsdóttir

Stefán
Snær
Ragnarsson

HÓPSTART Þórey Dögg
Ragnarsdóttir

Matas
Zalneravicius

Kristrún og Dagur urðu fjórfaldir Íslandsmeistarar: þrír einstaklingstitlar og titill í liðakeppni.

Skíðaganga · Ullur Skíðaganga · SFÍ Alpagreinar · KR Alpagreinar · Víkingur Snjóbretti · BFH

UNGLINGAMEISTARAR 2026
Framtíðin er björt. Margir ungir keppendur unnu fleiri en einn titil á árinu og tvö ungmenni urðu Íslandsmeistarar
bæði í skíðagöngu og skíðaskotfimi. Unglingameistaramót Íslands í alpagreinum fór fram á Ísafirði í apríl með 96
keppendum á aldrinum 12–15 ára, og þar unnu allir fjórir flokkameistararnir þrefalt.

5×
VIKTORÍA RÓS GUSEVA

5×
JÖKULL INGIMUNDUR
HLYNSSON

3×
FRIÐGEIR LOGI
HALLDÓRSSON

3×
MUNDÍNA ÓSK
ÞORGEIRSDÓTTIR

3×
BARRI BJÖRGVINSSON

3×
INGA FRÍÐA ORRADÓTTIR

3×
ELVAR MAGNI
ÞORVALDSSON

2×
SÓLVEIG SIGURJÓNA
HÁKONARDÓTTIR

ALPAGREINAR 12–15 ÁRA
UMÍ, Ísafirði · svig, stórsvig og alpatvíkeppni

KONUR KARLAR

14–15 ÁRA Mundína Ósk
Þorgeirsdóttir (SSS)

Barri
Björgvinsson (DAL)

12–13 ÁRA Inga Fríða
Orradóttir (ÁRM)

Elvar Magni
Þorvaldsson (SKA)

ALPAGREINAR 16–17 ÁRA
Skíðamót Íslands, Hlíðarfjalli

KONUR KARLAR

SVIG Sólveig Sigurjóna
Hákonardóttir (ÚÍA)

Óskar Valdimar
Sveinsson (DAL)

STÓRSVIG Hrefna Lára Zoëga
(ÚÍA)

Arnór Alex
Arnórsson (KR)

ALPATVÍ-
KEPPNI

Sólveig Sigurjóna
Hákonardóttir (ÚÍA)

Hrafnkell Gauti
Brjánsson (ÁRM)

SKÍÐAGANGA
Skíðamót Íslands, Ólafsfirði

KONUR KARLAR

15–16 ÁRA Birna Dröfn
Vignisdóttir (SFS), 2
titlar · María Sif
Hlynsdóttir (SFÍ),
sprettganga

Jökull
Ingimundur
Hlynsson (SFS),
3 titlar

13–14 ÁRA Viktoría Rós Guseva
(SKA), 3 titlar

Friðgeir Logi
Halldórsson
(SFS), 3 titlar

Skíðaganga og skíðaskotfimi ·
SKA Skíðaganga og skíðaskotfimi ·

SFS
Skíðaganga · SFS Alpagreinar 14–15 ára · SSS

Alpagreinar 14–15 ára · DAL Alpagreinar 12–13 ára · ÁRM

Alpagreinar 12–13 ára · SKA Alpagreinar 16–17 ára · ÚÍA

Frá Unglingameistaramóti Íslands í alpagreinum á Ísafirði Frá unglingameistaramóti í skíðagöngu

UNGLINGAMEISTARAR 2026
Unglingameistarar í skíðaskotfimi og á snjóbrettum. Íslandsmótið á snjóbrettum í Bláfjöllum var jafnframt
alþjóðlegt FIS-mót og Íslandsmótið í skíðaskotfimi fór fram á nýju svæði í Selárdal.

SKÍÐASKOTFIMI
Selárdal · sigur í báðum greinum

KONUR KARLAR

14–15 ÁRA Viktoría Rós
Guseva (SKA)

Jökull Ingimundur
Hlynsson (SFS)

11–13 ÁRA Ásdís Helga
Ingólfsdóttir (SFS)

Haraldur Vignir
Ingólfsson (SFS)

SNJÓBRETTI
Bláfjöll, 18. apríl · slopestyle og Big Air

KONUR KARLAR

U17 – Sigurður Ægir
Filippusson (SKA),
2 titlar

U15 Lukka Viktorsdóttir
(DAL), slopestyle ·
Steinunn María
Þórarinsdóttir (BFH),
Big Air

Arnar Freyr
Jóhannsson (BFH),
2 titlar

U13 Hrafnhildur Freyja
Filippusdóttir (SKA),
2 titlar

Garðar Einarsson
(BFH), slopestyle ·
Kolbeinn Friður
Karlsson (BFH), Big
Air

Frá fyrsta mótinu á nýja svæðinu í Selárdal, 7. mars Frá unglingameistaramóti á snjóbrettum

BIKARMEISTARAR SKÍ 2025–2026
Bikarmeistarar eru krýndir eftir stigakeppni vetrarins á bikarmótum SKÍ í hverri grein og aldursflokki.

ALPAGREINAR
KONUR KARLAR

FULLORÐNIR Eyrún Erla
Gestsdóttir (VÍK)

Andri Kári
Unnarsson (ÁRM)

16–17 ÁRA Sólveig Sigurjóna
Hákonardóttir (ÚÍA)

Óskar Valdimar
Sveinsson (DAL)

14–15 ÁRA Jóhanna
Skaftadóttir (DAL)

Barri
Björgvinsson (DAL)

12–13 ÁRA Mirra Kristín
Pálmarsdóttir (ÁRM)

Elvar Magni
Þorvaldsson (SKA)

SKÍÐAGANGA
KONUR KARLAR

17 ÁRA OG
ELDRI

María Kristín
Ólafsdóttir (Ullur)

Eyþór Freyr
Árnason (SFÍ)

15–16 ÁRA Birna Dröfn
Vignisdóttir (SFS)

Jökull Ingimundur
Hlynsson (SFS)

13–14 ÁRA Viktoría Rós
Guseva (SKA)

Friðgeir Logi
Halldórsson (SFS)

SKÍÐASKOTFIMI
KONUR KARLAR

16 ÁRA OG
ELDRI

Þórey Dögg
Ragnarsdóttir (SFS)

Matas
Zalneravicius (SFS)

14–15 ÁRA Viktoría Rós
Guseva (SKA)

Jökull Ingimundur
Hlynsson (SFS)

11–13 ÁRA Ísafold Lilja
Óskarsdóttir (SFS)

Halldór Logi
Óskarsson (SFS)

SNJÓBRETTI
KONUR KARLAR

OPINN
FLOKKUR

Steinunn María
Þórarinsdóttir (BFH)

Sigurður Ægir
Filippusson (SKA)

LIÐABIKARAR
ALPAGREINAR ÚÍA (fullorðnir og 16–17 ára) · Ármann (12–15 ára)

SKÍÐAGANGA Ullur (17 ára og eldri) · Skíðafélag Strandamanna (13–16 ára)

SNJÓBRETTI Skíðafélag Akureyrar

Skíðamót Íslands í alpagreinum fór fram í Hlíðarfjalli
samhliða 66 North Cup og í skíðagöngu á Ólafsfirði. Á
Unglingameistaramótinu á Ísafirði þurfti að fresta sviginu
um sólarhring vegna veðurs og á Skíðamóti Íslands í
skíðaskotfimi í Selárdal voru báðar greinar haldnar sama
daginn vegna veðurspár. Íslandsmótið á snjóbrettum í
Bláfjöllum var jafnframt alþjóðlegt FIS-mót. Öll bikarmót
vetrarins í skíðagöngu og á snjóbrettum voru haldin, þótt
færa þyrfti nokkur skíðagöngumót vegna snjóleysis, og allar
sex Íslandsgöngurnar fóru fram. Að öðru leyti gekk
mótahald vel. SKÍ þakkar mótshöldurum og sjálfboðaliðum
fyrir ómetanlegt starf.

Andrésar Andar leikarnir voru fyrst haldnir á Akureyri árið
1976 og fögnuðu hálfrar aldar afmæli í apríl 2026. Ármann, liðabikarmeistari SKÍ í alpagreinum 12–15 ára

ERLEND VERKEFNI
HM unglinga · Evrópubikar · FIS-mót

VETURINN Í HNOTSKURN
Íslenskt skíða- og brettafólk lét víða til sín taka á keppnistímabilinu 2025–2026. Hér eru helstu áfangar
vetrarins á erlendri grundu.

SEPT.–OKT. 2025 Hólmfríður Dóra Friðgeirsdóttir sigrar í heildarstigakeppni Suður-Ameríkubikarsins í
Chile.

NÓVEMBER Jón Erik Sigurðsson verður annar í svigi í Levi og vinnur daginn eftir með bestu FIS-
punktum ferilsins. Dagur Benediktsson og Einar Árni Gíslason ná sínum bestu FIS-
punktum í Olos í Finnlandi og Dagur bætir um betur í Boden.

29.–30. NÓVEMBER Anna Kamilla Hlynsdóttir verður 17. í sínu fyrsta heimsbikarmóti, í Big Air í Secret
Garden í Kína. Í Storklinten í Svíþjóð verður Matthías Kristinsson annar í svigi og
daginn eftir vinnur Gauti Guðmundsson sitt fyrsta FIS-mót erlendis, með bestu
punktum ferilsins.

6.–13. DESEMBER Dagur Benediktsson keppir í heimsbikarnum í skíðagöngu í fyrsta sinn, í Þrándheimi.
Matthías verður annar í svigi í Geilo og Anna Kamilla nær í heimsbikarstig í
Steamboat í Bandaríkjunum.

2. JANÚAR 2026 Gauti Guðmundsson verður þriðji á alþjóðlegu svigmóti í Austurríki.

10.–13. JANÚAR Bjarni Þór Hauksson vinnur þrjú stórsvig á fjórum dögum á Ítalíu og í Austurríki.

14.–15. JANÚAR Þrefaldur íslenskur sigur í stórsvigi í Gaal: Gauti, Bjarni Þór og Matthías. Daginn eftir
vinnur Matthías svig á sama stað.

23. JANÚAR Anna Kamilla verður 10. í slopestyle í Evrópubikarnum í Madonna di Campiglio á
Ítalíu.

25. JANÚAR Matthías Kristinsson vinnur svig í Garmisch-Partenkirchen og fær 23 FIS-punkta.

27.–28. JANÚAR Gauti og Matthías deila sigrinum í svigi í Telfs í Austurríki og Gauti verður annar í
seinna sviginu. Bjarni Þór verður þriðji í stórsvigi í Tulfes.

30. JAN.–2. FEB. Einar Árni Gíslason nær næstbestu FIS-punktum ferilsins á Norges Cup í Þrándheimi,
og Grétar Smári Samúelsson og Hjalti Böðvarsson bæta sig.

6.–22. FEBRÚAR Fimm Íslendingar keppa á Ólympíuleikunum í Milano Cortina. Jón Erik verður 25. í
svigi, besti árangur Íslendings í alpagreinum í 20 ár.

21. FEBRÚAR Bjarni Þór verður þriðji í svigi í Jenner í Þýskalandi og Gauti nær í sín fyrstu Nor-Am-
stig í Bandaríkjunum.

26. FEB.–7. MARS Jónar Sebastian Giljan Grímsson (skíðafimi) og Jökull Bergmann Kristjánsson
(snjóbretti) keppa á HM unglinga í Calgary.

14. MARS Dagur nær sínum besta árangri í heimsbikarnum, 63. sæti í Holmenkollen.

15. MARS Matthías verður 11. í svigi á HM unglinga í Narvik, besti árangur Íslendings frá
upphafi.

8. APRÍL Anna Kamilla nær 6. sæti í Big Air í Evrópubikarnum á Kitzsteinhorn.

10.–11. APRÍL Jón Erik nær 2. sæti og bestu stórsvigspunktum ferilsins og vinnur svo brons í svigi í
Val d'Isère.

STÓRMÓT UNGLINGA
HM unglinga í alpagreinum – Narvik, 5.–15. mars 2026

Keppandi Svig Stórsvig

Matthías Kristinsson 11. sæti 33. sæti

Bjarni Þór Hauksson 27. sæti 30. sæti

Arnór Alex Arnórsson 59. sæti 66. sæti

Torfi Jóhann Sveinsson Lauk ekki Lauk ekki

Elín Van Pelt 31. sæti Lauk ekki

Sara Mjöll Jóhannsdóttir 32. sæti Lauk ekki

Sonja Lí Kristinsdóttir 34. sæti Lauk ekki

Þórdís Helga Grétarsdóttir Lauk ekki 52. sæti

HM unglinga og U23 í skíðagöngu – Lillehammer, 2.–8. mars 2026

Keppandi Sprettganga 20 km frjáls 10 km hefðb.

Einar Árni Gíslason (U23) 57. sæti 68. sæti 49. sæti

Ástmar Helgi Kristinsson (U23) 69. sæti Lauk ekki 69. sæti

Grétar Smári Samúelsson (U20) 47. sæti 74. sæti 69. sæti

Hjalti Böðvarsson (U20) 90. sæti 87. sæti Lauk ekki

HM unglinga í park & pipe – Calgary, 26. feb.–7. mars 2026

Keppandi Slopestyle Big Air Street Style

Jökull Bergmann (snjóbretti) 56. sæti 51. sæti 45. sæti

Jónar Sebastian Giljan Grímsson (frjálsar) 45. sæti 51. sæti 40. sæti

LANDSLIÐIÐ Í ALPAGREINUM
Úr ársskýrslu landsliðsþjálfara í alpagreinum fyrir tímabilið 2025–2026.

6
landsliðsmenn

4
æfingabúðir fyrir keppnistímabilið

11
vikur í æfingabúðum í haust

ALPAGREINAR
Haukur Þór Bjarnason, landsliðsþjálfari

Landsliðið skipuðu Jón Erik Sigurðsson, Gauti Guðmundsson, Bjarni Þór Hauksson, Matthías
Kristinsson, Tobias Hansen og Pétur Reidar Pétursson. Leiðarljós liðsins var „einn fyrir alla,
allir fyrir einn“. Unnið er út frá langtímamarkmiði um að hver keppandi byggi upp líkamlegt og
andlegt atgervi til að ná sínum besta árangri í framtíðinni, með áherslu á sjálfstæði í æfingum
og keppni, markvissa notkun æfingadagbókar, myndbandsgreiningu í hóp og reglubundin
einstaklingsviðtöl yfir tímabilið.

Undirbúningstímabilið hófst með tveimur og hálfri viku í Juvass í Noregi í ágúst, þar sem
lagður var grunnur í öllum tæknigreinum og risasvigi. Í september tóku við tvær vikur á
Passo Stelvio á Ítalíu, í október tvær og hálf vika í Pitztal í Austurríki og í nóvember fjórar
vikur í Levi í Finnlandi. Krefjandi veður í Juvass og hlýindi í Levi, þar sem ekki var hægt að
framleiða snjó, settu mark sitt á undirbúninginn, en liðið náði miklu magni og góðri skiptingu
milli greina. Yfir keppnistímabilið hafði liðið aðsetur í Austurríki.

Vegna hlýinda og erfiðleika við snjóframleiðslu var keppni fyrir jól færð frá Skandinavíu til
Mið-Evrópu. Eftir góðar æfingar um hátíðirnar kom góður árangur í fyrstu mótum eftir áramót
og hélst hann út janúar, þegar baráttan um Ólympíusætið stóð sem hæst. Þrátt fyrir mikla
pressu einkenndust samskiptin af góðri samvinnu og heiðarleika. Seinni hluti vetrarins var
einstaklingsbundinn, með Ólympíuleikum, mótum í Evrópu, Nor-Am-mótum hjá Gauta og HM
unglinga hjá Bjarna Þór og Matthíasi. Margir náðu sínum besta árangri og landsliðsfólkið var
án undantekningar á verðlaunapalli á Skíðamóti Íslands.

Tímabilið í heild gekk vel og með litlum sem engum meiðslum. Sjúkraþjálfari og sálfræðingur
fræddu liðið um fyrirbyggjandi þjálfun gegn meiðslum og stjórnun spennustigs. Haukur
bendir á að bæta megi skipulag yfir lengri tímabil, svo keppendur upplifi aðsetrið sem heimili
á milli átaka en ekki stanslausar æfingabúðir. Hann leggur jafnframt til sameiginlegan fund
með öllum sem koma til greina í liðin að tímabili loknu, þar sem farið er yfir forgangsröðun í
sumarþjálfun.

LANDSLIÐIÐ Í SKÍÐAGÖNGU
Byggt á skýrslum landsliðsþjálfara í skíðagöngu úr æfingabúðum og keppnisferðum tímabilsins 2025–2026.

4
í landsliðinu 2025–2026

5
í nýju landsliði frá 1. maí 2026

5
heimsbikarmót hjá Degi

SKÍÐAGANGA
Vegard Karlstrøm, landsliðsþjálfari

Landslið Íslands í skíðagöngu tímabilið 2025–2026 skipuðu Dagur Benediktsson og Kristrún
Guðnadóttir í A-liði og Einar Árni Gíslason og Ástmar Helgi Kristinsson í B-liði. Í ágúst 2025
æfði landsliðið meðal annars á Ísafirði ásamt afrekshópi og hæfileikamótun. Keppnistímabilið
hófst í Muonio í Finnlandi um miðjan nóvember með góða byrjun á snjó. Fyrsta Scandinavian
Cup-mót vetrarins var í Östersund, þar sem landsliðið naut frábærs samstarfs við Elon
Innlandet um skíðaþjónustu, og í janúar var keppt á sænska bikarmótinu í Falun í samstarfi
við Fischer. Um jólin æfði hópurinn á Akureyri og þegar aðstæður brugðust tók Einar Árni
meðal annars nokkrar þriggja tíma lotur á staftakstæki.

Dagur gekk eins og klukka fyrri hluta vetrar og skilaði jöfnum árangri á pari við það besta frá
fyrra ári, áður en hann bjó sig undir Ólympíuleikana í hæðarbúðum í Lavazè á Ítalíu. Einar
Árni hækkaði sig verulega og sýndi að hann getur veitt Degi harða keppni, sem Vegard segir
afar mikilvægt fyrir liðið í heild. Ástmar átti góða byrjun á tímabilinu með HM U23 sem
aðalmarkmið vetrarins. Kristrún kom til baka eftir langt meiðslahlé og fékk góðan byr á
mótunum í Falun í janúar. Ferðin til Falun nýttist jafnframt til undirbúnings fyrir HM í Falun
2027.

Nýtt landsliðstímabil hófst 1. maí 2026. Kristrún lagði skíðin á hilluna og Grétar Smári
Samúelsson og Fróði Hymer komu inn í B-lið, svo landsliðið 2026–2027 skipa Dagur og Einar
Árni í A-liði og Ástmar, Fróði og Grétar Smári í B-liði. Undirbúningurinn hófst með
æfingabúðum á Akureyri 8.–14. júní, þar sem góður andi myndaðist í hópnum og yngri
iðkendur fengu að æfa með landsliðinu og kynnast því hvernig æfingavika skíðagöngufólks
lítur út. Í lok júní og byrjun júlí var haldið til Torsby í Svíþjóð, þar sem meðal annars var æft í
skíðahöllinni við frábærar aðstæður.

Í ágúst æfði hópurinn í Reykjavík, þar sem landsliðsfólk utan hópsins og yngri iðkendur tóku
einnig þátt. Dagur hljóp þar hálfmaraþon á 1:12:20, sem er hans besti tími, og Einar Árni bætti
sig í 10 km hlaupi á 33:55 í lok erfiðrar æfingaviku. Grétar Smári, sem er nýr í hópnum, hefur
fundið sig æ betur og Fróði kom sterkur inn á æfingabúðirnar í Reykjavík.

LANDSLIÐ SKÍ 2026–2027
Landslið allra greina voru valin í maí og júní 2026 og undirbúningur fyrir komandi keppnistímabil er hafinn af
fullum krafti.

ALPAGREINAR
Þjálfarar: Haukur Þór Bjarnason og Marko Špoljarić. Þriðji
þjálfarinn verður ráðinn.

A-LANDSLIÐ

Bjarni Þór Hauksson (Víkingi)

Gauti Guðmundsson (KR)

Hólmfríður Dóra Friðgeirsdóttir (Ármanni)

Jón Erik Sigurðsson (Fram)

Matthías Kristinsson (SÓ)

B-LANDSLIÐ

Andri Kári Unnarsson (Ármanni)

Eyrún Erla Gestsdóttir (Víkingi)

Þórdís Helga Grétarsdóttir (Víkingi)

SKÍÐAGANGA
Þjálfari: Vegard Karlstrøm

A-LANDSLIÐ

Dagur Benediktsson (SFÍ)

Einar Árni Gíslason (SKA)

B-LANDSLIÐ

Ástmar Helgi Kristinsson (SFÍ)

Grétar Smári Samúelsson (SFÍ)

Fróði Hymer (Ulli)

SNJÓBRETTI OG SKÍÐAFIMI
A-LANDSLIÐ, SNJÓBRETTI

Anna Kamilla Hlynsdóttir (BFH)

B-LANDSLIÐ, SNJÓBRETTI

Jökull Bergmann Kristjánsson (SKA)

Alís Helga Daðadóttir (SKA)

B-LANDSLIÐ, SKÍÐAFIMI

Jónar Sebastian Giljan Grímsson (SKA)

NÝR AFREKSHÓPUR Á SNJÓBRETTUM
Þjálfarar: Jökull Elí Borg og Oddur Vilberg Sigurðsson

Nýr afrekshópur fyrir veturinn 2026–2027 brúar
bilið milli hæfileikamótunar og landsliðs. Hann er
opinn iðkendum fæddum 2011 eða fyrr og verkefnin
eru fimm, meðal annars æfingabúðir í Kläppen í
Svíþjóð og á Stubai-jökli og keppni á Valley Rally í
Mayrhofen og Hintertux.

FRAM UNDAN
STÓRT ÁR FRAM UNDAN
Keppnistímabilið 2026–2027 verður stórt ár. Heimsmeistaramót fara fram í öllum greinum, meðal annars í
alpagreinum í Crans-Montana í Sviss og í norrænum greinum í Falun í Svíþjóð, og íslenskt skíðafólk keppir
jafnframt á heimsmeistaramótum unglinga í nokkrum greinum. Þá tekur ungt skíðafólk í skíðagöngu og
alpagreinum þátt í Ólympíuhátíð evrópskrar æsku (EYOF) í Brașov í Rúmeníu.

MARKMIÐ LANDSLIÐANNA
Dagur Benediktsson og Einar Árni Gíslason keppa í heimsbikarnum í skíðagöngu í vetur. Alpagreinalandsliðið
hefur þegar unnið sér inn sæti í heimsbikarnum, sem er stór áfangi og ávöxtur markviss starfs undanfarinna
ára. Á snjóbrettum stefnir Anna Kamilla Hlynsdóttir á þátttöku bæði í heimsbikarnum og Evrópubikarnum.

SAMSTARF VIÐ EISTLAND
Samið hefur verið við eistneska landsliðið um samvinnu og smurningsaðstoð á heimsbikarmótum vetrarins.
Fyrir lítið landslið skiptir slíkt samstarf sköpum: skíðin verða betur undirbúin fyrir hverja keppni, íslenska
skíðagöngufólkið fær aðgang að reynslu og þekkingu öflugrar skíðagönguþjóðar og forsendur skapast til að
ná sínu besta á hæsta stigi. Samstarfið er spennandi viðbót við starf skíðagöngulandsliðsins og styrkir stöðu
þess til framtíðar.

HORFT FRAM Á VEGINN
Við horfum full eftirvæntingar fram á veginn. Aldrei hafa fleiri iðkendur verið skráðir, hæfileikamótunin hefur
aldrei verið stærri, skíðaskotfimin festir rætur og afreksfólkið okkar keppir á stærstu sviðum heims. Við erum
spennt að takast á við ný verkefni og hlökkum til að fylgja íslensku skíða- og brettafólki eftir í vetur.

NEFNDIR SKÍ
Nefndir sambandsins · skýrslur nefnda

NEFNDIR SKÍ 2025–2026
ALPAGREINANEFND
Sigurður Sveinn Nikulásson, formaður
Kristinn Logi Auðunsson
Erla Ásgeirsdóttir
Þórður Georg Hjörleifsson

SKÍÐAGÖNGUNEFND
Ólafur H. Björnsson, formaður
Hlynur Kristinsson
Þorsteinn Hymer

SNJÓBRETTANEFND
Aðalsteinn Valdimarsson, formaður
Grímur Rúnarsson
Viktor Þór Jörgensson

SKÍÐASKOTFIMINEFND
Veronika Guseva, formaður
Þorbjörg Ólafsdóttir
Óskar Hafsteinn Halldórsson

LAGA- OG REGLUGERÐARNEFND
Elvar Jónsson, formaður
Ása Sandholt
Þórunn Sif Harðardóttir

AGANEFND
Elvar Örn Unnsteinsson, formaður
Brynhildur Georgsdóttir
Smári Þorvaldsson

SKOÐUNARMENN REIKNINGA
Þórunn Sif Harðardóttir
Smári Þorvaldsson
Til vara: Hrefna Magnúsdóttir og Sigrún Inga
Kristinsdóttir

SKÍ · Ársskýrsla 2025–2026SKÍ · Ársskýrsla 2025–2026 4444



SKÝRSLA ALPAGREINANEFNDAR
1. SKIPAN NEFNDARINNAR
Alpagreinanefnd (AGN) Skíðasambands Íslands var
þannig skipuð á starfsárinu:

Sigurður Sveinn Nikulásson – formaður

Kristinn Logi Auðunsson

Erla Ásgeirsdóttir

Þórður Georg Hjörleifsson

2. STARFSEMI NEFNDARINNAR
Alpagreinanefnd starfar samkvæmt samþykktri
starfsáætlun og heldur reglulega fundi í samræmi við
hana. Mikil áhersla var lögð á gott flæði og samstarf
innan hreyfingarinnar; nefndin fundar reglulega með
afreksstjóra og framkvæmdastjóra, auk þess sem
nefndarmenn hittast reglulega á vinnufundum þess á
milli til að fylgja verkefnum eftir.

3. HELSTU VERKEFNI OG ÁFANGAR TÍMABILSINS
2025/2026
Starfsárið var eitt það umfangsmesta í sögu
nefndarinnar og markaðist af stórum alþjóðlegum
verkefnum ásamt mikilvægum skrefum í
innviðauppbyggingu:

Vetrarólympíuleikarnir 2026: Stærsta og viðamesta
verkefni ársins sem krafðist gríðarlegs undirbúnings.

Bætt umgjörð í Evrópu: Keyptur var nýr liðsbíll og leigt
stórt hús í Pitztal í Austurríki sem þjónaði sem
bækistöð liðsins allt árið. Þetta tryggði íþróttafólkinu
okkar fyrsta flokks æfinga- og keppnisaðstöðu.

Kvennastarf og Icegirls: Nýtt og spennandi „Icegirls“
verkefni var sett af stað til að efla og byggja upp
kvennastarfið til framtíðar og var sérstakur þjálfari
ráðinn yfir verkefnið. Því miður gekk verkefnið ekki
eftir og verður því ekki haldið áfram með það.

Fagmennska og fjármál: Unnið var markvisst að gerð
fjárhagsáætlana, aukinni fagmennsku og ströngu
aðhaldi í peningamálum, sem gerir okkur kleift að
ráðstafa fjármunum markvissar en áður beint í
afreksstarfið.

Hæfileikamótun: Fylgt var eftir innleiðingu á nýrri
stefnu í hæfileikamótun.

Aðstöðumál: Það var barist fyrir bættum
aðstöðumálum skíðafólksins okkar innanlands, t.d.
Skálafell, Breiðholtsbrekka og fundað með
Hveradölum.

4. LANDSLIÐIÐ OG ALÞJÓÐLEGUR ÁRANGUR – LIÐIÐ
OKKAR STENDUR FYRIR EINN FYRIR ALLA OG ALLIR
FYRIR EINN
Veturinn 2025/2026 skilaði stórkostlegum árangri í
alpagreinum. Keppendur okkar bættu FIS-punkta sína
mikið. Við náðum lágmörkum til að starta í
heimsbikarnum (World Cup) og var sömuleiðis keppt í
Evrópubikarnum (European Cup).

Umfang alþjóðlegrar þátttöku var mikið; keppendur tóku
að jafnaði þátt í yfir 50 mótum víðs vegar um Evrópu og
á Norðurlöndunum. Strákarnir okkar voru ítrekað á
verðlaunapalli og í nokkur skipti náðist sá fágæti árangur
að Ísland skipaði öll þrjú efstu sætin á alþjóðlegum
mótum. Mikið álag og mikil keppnisþreyta var í liðinu við
lok tímabils, enda keppt mun meira en vanalega vegna
Ólympíuleikanna.

Hólmfríður Dóra startaði tímabilinu af miklum krafti með
góðum árangri í Suður-Ameríku haustið 2025, en varð
fyrir því óláni að meiðast í desember og missa af restinni
af tímabilinu.

Hólmfríður Dóra og Jón Erik voru valin skíðamenn ársins
2025.

Starfslaun afreksfólks: 5 úr alpagreinum fengu
starfslaun úr afrekssjóði í um 7 mánuði og er þetta í
fyrsta sinn sem slíkt er úthlutað af AMÍ.

22. nóvember 2025 startaði keppnistímabilið.

Jón Erik lendir í öðru sæti í Levi í Finnlandi á sterku
móti í svigi í mjög krefjandi aðstæðum og daginn eftir
sigraði hann mótið og gerði sína bestu punkta.

30. nóvember sigrar Gauti sterkt mót í Svíþjóð.

7. desember lendir Matthías í 2. sæti á svigmóti í
Geilo.

2. janúar Gauti í 3. sæti í Gaal í Austurríki.

10. janúar landar Bjarni Þór 1. sæti í Cavalese á Ítalíu
og Matthías í öðru sæti.

11. janúar vinnur Bjarni aftur í Cavalese, mjög sterkt
FIS-mót, og Matti aftur nr. 2.

13. janúar Bjarni með þriðja sigurinn í röð og að þessu
sinni í Gaal í Austurríki og Gauti nr. 3.

14. janúar verður sögulegt afrek en Gauti, Bjarni og
Matthías raðast í þessari röð í 1.–3. sæti í Gaal í
Austurríki.

15. janúar sigrar Matthías í Gaal í Austurríki.

Svona hélt veturinn áfram alveg fram í apríl og endaði
landsliðið með að vinna eða vera á verðlaunapalli víðs
vegar um Evrópu og á Íslandi í mjög sterkum mótum
og vinna vel yfir 30 verðlaun á yfir 50 mótum.

Vetrarólympíuleikarnir 2026 – Ítalía
SKÍ átti þrjá keppendur í alpagreinum á leikunum; við
fengum úthlutað aukasæti í kvennaflokki vegna góðs
árangurs Hólmfríðar fyrri part tímabilsins.

Jón Erik Sigurðsson (Fram): Náði sögulegum árangri
þegar hann hafnaði í 25. sæti í svigi, sem er besti
árangur íslensks alpagreinakarls á Ólympíuleikum í
yfir 20 ár (og með betri árangri íslensks karlmanns í
svigi frá upphafi ef litið er til sætis og sekúndna á eftir
sigurvegara). Jón Erik startaði númer 1 í seinni ferð og
opnaði mótið á stóra sviðinu og vakti afrekið
verðskuldaða og mjög jákvæða athygli í fjölmiðlum á
Íslandi og erlendis, bæði vegna flotts árangurs og
jákvæðrar framkomu.

Elín Van Pelt (Víkingi): Hafnaði í 43. sæti í stórsvigi
(svig: DNF1).

Sonja Lí Kristinsdóttir (SKA): Stórsvig: DNF2 / svig:
DNF1.

Heimsmeistaramót unglinga
Ísland sendi öflugan hóp á HM unglinga í Narvik í
Noregi. Þar náðist besti árangur Íslands í svigi frá
upphafi á slíku móti.

Matthías Kristinsson (SÓ): Skrifaði skíðasöguna með
því að hafna í 11. sæti í svigi, sem er jafnframt besti
árangur Íslands frá upphafi á HM unglinga í svigi
(stórsvig: 33. sæti).

Bjarni Þór Hauksson (Víkingi): 27. sæti í svigi og 30.
sæti í stórsvigi.

Elín Van Pelt (Víkingi): 31. sæti í svigi (stórsvig: DNF1).

Sara Mjöll Jóhannsdóttir (Ármanni): 32. sæti í svigi
(stórsvig: DNF2).

Sonja Lí Kristinsdóttir (SKA): 34. sæti í svigi (stórsvig:
DNF1).

Arnór Alex Arnórsson (KR): 66. sæti í stórsvigi (svig:
DNF2).

Þórdís Helga Grétarsdóttir (Víkingi): 52. sæti í
stórsvigi (svig: DNF1).

Torfi Jóhann Sveinsson (Dalvík): Stórsvig: DNF1 /
svig: DNF1.

Norður-Ameríkubikarinn (Nor-Am Cup) –
Whiteface Mountain, USA

Gauti Guðmundsson keppti á fimm mótum í febrúar
og náði sínum besta árangri þann 11. febrúar þegar
hann hafnaði í 16. sæti í svigi (risasvig: 53. sæti,
stórsvig: 35. sæti og DNQ1, svig seinni daginn: 30.
sæti).

Landsmót heppnaðist mjög vel og var allt til
fyrirmyndar hjá Akureyringum.

Gauti Guðmundsson sigraði tvöfalt í svigi og stórsvigi
en í kvennaflokki sigraði Þórdís svigið en Sonja
stórsvigið.

5. SKIPAN LANDSLIÐA
Frábær árangur vetrarins staðfestir að sú umgjörð sem
nefndin hefur byggt upp í kringum landsliðið – með góðri
hæfileikamótun og ráðningu toppþjálfara – er að skila
sér. Vorið 2025 var Haukur Þór Bjarnason ráðinn
yfirþjálfari og hefur samstarf hans og Marko og annarra
liðsmanna gengið vel og allt til fyrirmyndar.

Landsliðshópurinn 2025/2026: Bjarni Þór Hauksson,
Hólmfríður Dóra Friðgeirsdóttir, Jón Erik Sigurðsson,
Matthías Kristinsson, Tobias Hansen og Gauti
Guðmundsson. Pétur Reidar Pétursson bættist í
hópinn vorið 2025 en sagði sæti sínu lausu vorið
2026 og Tobias Hansen gaf ekki kost á sér áfram
heldur.

A-landsliðshópurinn 2026/2027 (fram undan): Bjarni
Þór Hauksson, Hólmfríður Dóra Friðgeirsdóttir, Jón
Erik Sigurðsson, Matthías Kristinsson og Gauti
Guðmundsson.

B-lið 2026/2027: Eyrún Erla Gestsdóttir, Þórdís Helga
Grétarsdóttir og Andri Kári Unnarsson.

6. INNANLANDSSTARFIÐ, HÆFILEIKAMÓTUN OG
FRÆÐSLA

Alpagreinar á Íslandi: Á Íslandsmótinu (Landsmótinu)
kepptu fleiri erlendir keppendur í karlaflokki en áður,
sem sýnir að mótið okkar er orðið aðlaðandi
vettvangur á alþjóðavísu. Skýrt markmið hjá AGN er
að laða einnig að erlenda keppendur í kvennaflokki í
ríkari mæli.

Ironman-testið: Þetta test, sem tekið er upp eftir
norskri fyrirmynd, hefur nú fest sig rækilega í sessi.
Það er mikilvægur mælikvarði á styrk og þol og er
þetta test orðið hluti af valreglum inn í verkefni og
landslið SKÍ.

Hæfileikamótun: Verkefnið blómstrar og þátttaka
ungra iðkenda er til fyrirmyndar. Helstu verkefni
ársins voru gríðarlega faglegar æfingabúðir á Stubai-
jöklinum í október 2025 þar sem um 40 krakkar og 6
þjálfarar æfðu undir stjórn Kristins Loga (þetta er á
pari við úrvals unglingalandsliðsprógrömm), einnig
voru æfingabúðir á Akureyri í desember. Fram undan
er svo ferð til Stubai með um 30 krökkum og 4
þjálfurum.

Fræðslumál: Áform eru uppi um að halda
þjálfaranámskeið 1 og 2 í lok nóvember.

7. FRAMTÍÐARSÝN
Alpagreinalandslið Íslands er á mjög hraðri uppleið undir
dyggri og öflugri leiðsögn þeirra Hauks og Marko með
stuðningi frá AGN og SKÍ. Til að tryggja áframhaldandi
stöðugleika og vöxt höfum við þegar tryggt liðinu
áframhaldandi afnot af húsinu í Pitztal í Austurríki til eins
árs hið minnsta til viðbótar.

Þá er það mikið fagnaðarefni að núna loksins erum við
að byggja upp virkilega öflugt kvennalandslið með þeim
Hólmfríði, Eyrúnu og Þórdísi í fararbroddi, sem mun
breikka ásýnd okkar og styrkja íslenskar alpagreinar og
fyrirmyndir enn frekar á komandi árum.

Einnig hefur AGN mótað stefnu fram til 2034 og því
mikilvægt að hlúa að því starfi sem nú þegar hefur átt
sér stað og mun þá árangur þeirra vinnu skila sér áfram.

Takk fyrir.

AGN nefndin – Siggi Nikk, Erla, Kristinn og Tóti

SKIPUN NEFNDARINNAR

Ólafur H. Björnsson, formaður

Hlynur Kristinsson

Þorsteinn Hymer

Landsliðsþjálfari: Vegard Karlstrøm

STARF NEFNDARINNAR
Ný skíðagöngunefnd SKÍ (SGN) var kosin á Skíðaþingi
haustið 2025. Skíðagöngunefnd fundaði nokkuð
reglulega með afreksstjóra og framkvæmdastjóra SKÍ og
eftir þörfum. Nefndin skipti með sér verkum og vann
síðan saman að þeim málefnum sem uppi voru á
hverjum tíma.

HELSTU VERKEFNI SGN 2025–2026
Val í landslið og skipulag landsliðsstarfs

Gerð fjárhagsáætlunar fyrir starfsárið

Ólympíuleikar á Ítalíu

HM unglinga og U23 í Lillehammer

Hæfileikamótun SKÍ

Ráðning landsliðsþjálfara

LANDSLIÐ
Landslið Íslands veturinn 2025–2026 var þannig skipað:

A-lið: Dagur Benediktsson og Kristrún Guðnadóttir

B-lið: Einar Árni Gíslason og Ástmar Kristinsson

Öll hafa þau í vetur búið erlendis haustið og veturinn.
Dagur í Östersund í Svíþjóð og hin þrjú í Lillehammer í
Noregi.

LANDSLIÐSÆFINGAR OG KEPPNIR
Keppnis- og æfingaferðir landsliðs héldu áfram um
haustið 2025 og fyrsta keppnin með landsliðinu var í
Muonio. Fyrsta keppnisferð landsliðsins var til Muonio í
Finnlandi 14.–16. nóvember.

Stærsta verkefni landsliðsfólks var þátttaka á
Ólympíuleikunum í Cortina á Ítalíu. Þar kepptu fyrir
Íslands hönd Kristrún Guðnadóttir og Dagur
Benediktsson. Kristrún keppti þarna á sínum öðrum
Ólympíuleikum og Dagur á sínum fyrstu. Kristrún keppti
bæði í sprettgöngu með hefðbundinni aðferð og 10 km
skíðagöngu með frjálsri aðferð. Dagur keppti svo bæði í
sprettgöngunni, 10 km skíðagöngunni, 20 km
skiptigöngu og 50 km skíðagöngu með hefðbundinni
aðferð.

Næsta stóra verkefni var HM unglinga og U23 í
Lillehammer í Noregi 2.–8. mars. Þangað sendi Ísland 4

keppendur: Ástmar Helga Kristinsson, Einar Árna
Gíslason, Grétar Smára Samúelsson og Hjalta
Böðvarsson. Hjalti og Grétar Smári kepptu á HM
unglinga og þeir Ástmar og Einar Árni í U23.
Skemmtilegur og einbeittur hópur sem eflaust á eftir að
gera góða hluti í framtíðinni. Þeir stóðu sig með mikilli
prýði og sérstaklega var árangur Einars Árna góður í 10
km göngu með hefðbundinni aðferð og einnig árangur
Grétars Smára í sprettgöngunni, þar sem hann var
aðeins 4 sekúndum frá því að komast áfram upp úr
forkeppninni.

Skíðagöngunefnd ásamt Sveinbirni Orra Heimissyni var
aðstoðar- og smurningsteymi á mótinu, með Þorstein
Hymer í forystu í smurningunni.

ÁRANGUR
Dagur: Náði tveimur klárt bestu árangrum sínum í FIS-
punktum á ferlinum fyrir áramót. Fjórfaldur
Íslandsmeistari 2026.

Kristrún: Fikraði sig jafnt og þétt upp FIS-listann eftir
langt tímabil í meiðslum. Fjórfaldur Íslandsmeistari
2026.

Einar Árni: Upp um 615 sæti á heimslista eftir veturinn
í lengri göngum og nú í 725. sæti, og upp um 473 sæti
í sprettgöngu, nú í 492. sæti.

Ástmar: Þrálát meiðsli hindruðu hann í að æfa eins og
hann hefði viljað. Náði nokkrum fínum mótum á
tímabilinu.

LANDSLIÐ 2026–2027
Á vormánuðum var nýtt landslið valið. Þar eru núna 5
karlar sem skipa landslið Íslands 2026–2027.

A-lið: Dagur Benediktsson og Einar Árni Gíslason

B-lið: Ástmar Helgi Kristinsson, Fróði Hymer og Grétar
Smári Samúelsson

Kristrún Guðnadóttir, sem hefur verið í landsliði Íslands í
allnokkur ár, tók þá óumflýjanlegu og erfiðu ákvörðun að
hætta keppni og gaf þess vegna ekki kost á sér í
landslið. Skyndileg meiðsli sem hún varð fyrir, eftir langt
meiðslatímabil þar á undan, gerðu það að verkum að hún
þurfti að taka þessa ákvörðun sem alls ekki er léttvæg.
Kristrún hefur verið í forystu landsliðs, margfaldur
Íslandsmeistari og verið fyrirmynd fyrir annað skíðafólk
með framkomu sinni og mikilvægur liðsmaður.

Þökkum við Kristrúnu fyrir hennar framlag til
skíðagönguíþróttarinnar, óskum henni góðs gengis í
framtíðinni og vonum og þykjumst vita að hún vilji starfa
áfram að uppbyggingu íþróttarinnar.

4 landsliðsæfingum er nú lokið. Fyrsta æfingin var á
Akureyri í júní, næsta æfing í Reykjavík í ágúst. Síðan var
æfing í Torsby í Svíþjóð þar sem snjógöngin þar voru
nýtt til æfinga. Síðasta æfing var svo í Alta í Noregi.
Næsta æfing er svo á Mallorca áður en keppnistímabilið
brestur á.

Fjórir af fimm landsliðsmönnum munu verða búsettir í
Lillehammer í Noregi í vetur, þeir Einar Árni, Ástmar,
Grétar Smári og Fróði. Dagur býr svo í Svíþjóð.

AFREKSHÓPUR
Hópur iðkenda er í svokölluðum afrekshópi. Þessum
iðkendum gefst m.a. tækifæri á því að taka þátt á þeim
landsliðsæfingum sem haldnar eru á Íslandi. Iðkendur
voru bæði með á landsliðsæfingunni sem haldin var í júní
á Akureyri og í ágúst í Reykjavík.

HÆFILEIKAMÓTUN
Góð þátttaka hefur verið í æfingabúðum
hæfileikamótunarinnar. Ólafur Th. Árnason hefur
skipulagt og haldið utan um hæfileikamótunina á mjög
góðan og skipulagðan hátt. Almenn ánægja hefur verið
með æfingabúðirnar. Kunnum við Óla kærar þakkir fyrir.

Æfingabúðirnar voru haldnar 27.12.25–05.01.26 á
Beitostølen. Mjög vel heppnuð ferð þar sem 15 iðkendur
tóku þátt.

Næstu æfingabúðir hæfileikamótunarinnar, og þær
fyrstu á nýju tímabili, voru á Akureyri 11.–14. júní. Þetta
var á sama tíma og landslið og afrekshópur voru með
samæfingu á Akureyri og skipulagði landsliðsfólkið hluta
af einni æfingu hjá hæfileikamótuninni.

Síðustu æfingabúðir voru svo á Hólmavík 3.–5.
september.

Skíðafélag Akureyrar og Skíðafélag Strandamanna eiga
þakkir skildar fyrir skipulag í kringum æfingabúðirnar.

Aftur verða svo æfingabúðir í Noregi sem byrja milli jóla
og nýárs og verða yfir áramótin.

FIS-ÆFINGABÚÐIR
Íslenskir iðkendur hafa í haust tekið þátt í æfingabúðum
á vegum FIS. Bæði fóru iðkendur á FIS-æfingabúðirnar í
september og október, annars vegar í Val di Fiemme á
Ítalíu og hins vegar í Falun í Svíþjóð.

BIKARMÓT OG SMÍ
Öll bikarmót vetrarins voru haldin þó að því miður hafi
þurft að færa til mót vegna snjóleysis. Snjólétt var lengi á

mörgum stöðum og þurfti því bæði að breyta mótum og
flytja til.

Skíðamót Íslands fór fram á Ólafsfirði. Þá var nógur snjór
en það skiptust á skin og skúrir í veðrinu. Ólafsfirðingum
þökkum við fyrir gott mót.

ÍSLANDSGANGAN
Allar 6 Íslandsgöngurnar, Fjarðargangan, Súlur Vertical,
Strandagangan, Bláfjallagangan, Buch-gangan og
Fossavatnsgangan, voru haldnar síðasta vetur.

SCANDINAVIAN CUP
Skíðafélag Ísafjarðar tók að sér að halda lokamót í
alþjóðlegu skíðagöngumótaröðinni Scandinavian Cup en
það mót fór fram á Akureyri fyrir þremur árum. Mikill og
góður undirbúningur hafði farið fram fyrir vestan. Því
miður þurfti SFÍ að lokum að kasta inn handklæðinu þar
sem snjóalög voru það léleg að ekki var hægt að halda
mótið. Mikið svekkelsi fyrir SFÍ og SKÍ. Mótið fluttist í
framhaldinu til Noregs.

SAMANTEKT
Tímabilið í ár gekk nokkuð vel. Frábærir árangrar náðust
hjá okkar besta landsliðsfólki og einnig sýndi það sig að
það er vonandi ekki langt þangað til að fleiri iðkendur
fara að banka á landsliðsdyrnar. Mikilvægt er að hlúa að
þessu unga fólki, bæði af skíðafélögunum og
Skíðasambandinu. Iðkendur halda áfram að sækja um og
fara í skíðamenntaskóla á Norðurlöndunum sem sýnir að
iðkendur leggja metnað í að ná lengra. Þó er mikilvægt
að við gerum iðkendum sem velja að vera á Íslandi á
framhaldsskólaárunum kleift að stunda sína íþrótt af
kappi.

ANNAÐ
Annað sem má nefna er að viðbót verður vonandi við
eftirlitsmenn á komandi misserum en nýir aðilar eru að
hefja nám sitt sem TD á námskeiði sem fram fer í lok
október.

Samið hefur verið við eistneska landsliðið um samvinnu
og smurningsaðstoð á tilvonandi heimsbikarmótum.

Stefnt er að þjálfaranámskeiði á næstunni.
Námskeiðshaldarar verða frá norska skíðasambandinu.
Endanleg dagsetning og staðsetning er ekki klár en
hugmyndin er að námskeiðið verði haldið í desember
eða janúar.

Fyrir hönd skíðagöngunefndar SKÍ (SGN), Ólafur
Björnsson, formaður

1. SKIPAN SNJÓBRETTANEFNDAR
Snjóbrettanefnd SKÍ skipuðu á starfsárinu:

Aðalsteinn Valdimarsson, formaður

Grímur Rúnarsson, meðstjórnandi

Viktor Jörgensson, meðstjórnandi

Nefndin starfaði samkvæmt starfsáætlun SKÍ og fundaði
reglulega yfir starfsárið. Nefndin átti jafnframt reglulega
fundi með afreksstjóra SKÍ, Brynju Þorsteinsdóttur, auk
þess sem nefndarmenn funduðu sín á milli eftir þörfum.

Helstu verkefni nefndarinnar á starfsárinu voru:

Fjárhagsáætlun og undirbúningur komandi starfsárs

Val á landsliðum Íslands í snjóbrettum og skíðafimi

Uppbygging grasrótarstarfs

Hæfileikamótun

Uppbygging og þróun keppnismála

Efling fagmennsku í snjóbretta- og freestyle-íþróttum

Dómaramál og menntun dómara

Þjálfaramál og fagleg uppbygging innan íþróttarinnar

2. HÆFILEIKAMÓTUN
Mikil uppbygging hefur verið í hæfileikamótun í
snjóbrettum á starfsárinu og var þátttaka í verkefnum
SKÍ og aðildarfélaga mjög góð.

Tvö meginverkefni voru unnin á vegum SKÍ og
aðildarfélaga:

Æfinga- og þrekhelgi hjá BFH
Fyrra verkefnið var æfinga- og þrekhelgi sem haldin var
hjá Brettafélagi Hafnarfjarðar (BFH). Markmið
helgarinnar var að skapa æfingaumhverfi fyrir efnilega
iðkendur víðs vegar af landinu og undirbúa þá fyrir
æfingaferð til Stubai.

Æfingaferð til Stubai í Austurríki
Seinna verkefnið var æfingaferð til Stubai í Austurríki þar
sem iðkendur fengu tækifæri til að æfa sig við
snjóaðstæður og vinna að tæknilegri framþróun.

Mikill fjöldi iðkenda af öllu landinu tók þátt í
verkefnunum og var metþátttaka í skráningu. Verkefnin
sýna þann mikla áhuga og þann uppgang sem nú er í
hæfileikamótun í snjóbrettum hér á landi.

Jökull Elí og aðildarfélög SKÍ komu að skipulagningu og
framkvæmd verkefnanna.

3. INNLEND MÓT
Á dagskrá starfsársins voru þrjár keppnishelgar, alls 12
alþjóðleg FIS-mót.

Það tókst að halda öll mót ársins annað árið í röð, sem er
mikilvægur áfangi í uppbyggingu keppnismála í
snjóbrettum hér á landi. Undanfarin ár hefur reynst
krefjandi að halda öll fyrirhuguð mót og því er þessi
þróun jákvæð fyrir íþróttina.

Akureyri
Skíðafélag Akureyrar hélt fyrsta mót ársins við krefjandi
aðstæður. Mótið fór vel fram og á félagið hrós skilið fyrir
gott skipulag og viðmót við erfiðar aðstæður.

Dalvík
Annað mót ársins fór fram á Dalvík. Um var að ræða
fyrsta FIS-snjóbrettamótið sem haldið hefur verið þar og
tókst mótið með mjög góðum hætti.

Bláfjöll
Lokamót ársins fór fram í Bláfjöllum og var jafnframt
Snjóbrettamót Íslands. Mótið gekk mjög vel og voru
aðstæður góðar. Að loknu móti var haldið lokahóf í
húsnæði BFH í Hafnarfirði.

Snjóbrettanefnd vill þakka öllum aðildarfélögum og þeim
sem komu að framkvæmd mótanna fyrir gott samstarf
og framlag til keppnismála.

4. LANDSLIÐSMÁL
Mikil áhersla var lögð á aukna fagmennsku í kringum
landsliðsstarf í snjóbrettum og skíðafimi.

Gerðar voru breytingar á landsliðssamningum og auknar
kröfur gerðar til landsliðsfólks. Þar má meðal annars
nefna:

Lágmarksfjölda æfingadaga á snjó

Þrekpróf

Æfingabækur

Áætlun fyrir keppnis- og æfingatímabilið

Markvissari eftirfylgni með undirbúningi og
keppnisáætlunum

Markmiðið með þessum breytingum er að styrkja
umgjörð landsliðsstarfsins og skapa skýrari og faglegri
ramma utan um afreksíþróttafólk SKÍ.

5. A-LANDSLIÐ – SNJÓBRETTI
Á starfsárinu voru eftirfarandi í A-landsliði Íslands í
snjóbrettum:

Anna Kamilla Hlynsdóttir – BFH

Arnór Dagur Þóroddsson – BFH

Vildís Edwinsdóttir – BFH

Anna Kamilla, Vildís og Arnór Dagur fylgdu
æfingaprógrammi frá nýjum landsliðsþjálfara, Justin de
Graaf. Það samstarf gekk því miður ekki upp. Þrátt fyrir
það erum við enn þá í samstarfi við Justin varðandi
þjálfun hjá Önnu Kamillu.

Mikil vinna var lögð í undirbúningstímabilið og æfðu
landsliðsmenn meðal annars mikið á loftpúða og á
jöklum í Evrópu fyrir áramót.

Á fyrri hluta keppnistímabilsins lögðu Anna Kamilla og
Arnór Dagur mikla áherslu á þátttöku í heimsbikarmótum
í Norður-Ameríku og Asíu með það að markmiði að vinna
sér inn sæti á Vetrarólympíuleikunum í Milano Cortina
2026.

Vildís lagði megináherslu á þátttöku í
Evrópubikarmótum.

Ekki tókst að tryggja sæti á Ólympíuleikunum þetta árið.
Á seinni hluta tímabilsins var áherslan meðal annars á að
halda góðri stöðu á heimslista og tryggja áframhaldandi
þátttökurétt á heimsbikarmótum tímabilið 2026–2027.

6. AFREK – ANNA KAMILLA HLYNSDÓTTIR
Anna Kamilla keppti á heimsbikarmótum á tímabilinu, í
Bandaríkjunum, Laax í Sviss og Kína. Hún keppti
jafnframt á Evrópubikarmótum og náði þar meðal annars
eftirfarandi árangri:

Madonna di Campiglio, Ítalía – slopestyle: 10. sæti

Kitzsteinhorn, Austurríki – Big Air: 6. sæti

Sjötta sætið í Big Air á Kitzsteinhorn var sérstaklega
góður árangur og sýnir þann árangur sem hefur náðst
með markvissum undirbúningi og þátttöku á alþjóðlegum
mótum.

7. AFREK – VILDÍS EDWINSDÓTTIR
Vildís keppti á þremur Evrópubikarmótum í slopestyle á
fyrri hluta ársins. Úrslit hennar voru:

Seiser Alm, Ítalía – European Cup Premium,
slopestyle: 13. sæti

Madonna di Campiglio, Ítalía – European Cup,
slopestyle: 14. sæti

Prato Nevoso, Ítalía – European Cup, slopestyle: 11.
sæti

Vildís sýndi góðan stöðugleika í Evrópubikarnum og var í
eða nálægt efstu sætum í öllum þremur mótunum.

8. AFREK – ARNÓR DAGUR ÞÓRODDSSON
Arnór Dagur keppti á tveimur Evrópubikarmótum og einu
heimsbikarmóti á fyrri hluta ársins 2026. Hann keppti á
Evrópubikarmótum í Madonna di Campiglio og Prato
Nevoso á Ítalíu og jafnframt á heimsbikarmóti í Laax í
Sviss og í Kína.

Þátttaka Arnórs Dags á þessum mótum var mikilvægur
hluti af uppbyggingu hans sem afreksíþróttamanns og
gaf honum dýrmæta reynslu af alþjóðlegri keppni.

9. SKÍÐAFIMI
Jónar Sebastian Giljan Grímsson – SKA var í A-landsliði
SKÍ í skíðafimi á starfsárinu. Jónar Sebastian fylgdi
æfinga- og keppnisáætlun frá NTG. Auk þátttöku á HM
unglinga í Calgary keppti hann á tveimur
Evrópubikarmótum í Trysil í Noregi í apríl.

8. apríl – Big Air: 58. sæti

10. apríl – slopestyle: 40. sæti

Þátttaka Jónars Sebastians á Evrópubikarmótunum var
mikilvæg reynsla á alþjóðlegum vettvangi og hluti af
áframhaldandi uppbyggingu hans í skíðafimi.

10. LANDSLIÐSSTARF OG UNDIRBÚNINGUR FYRIR
TÍMABILIÐ 2026–2027
Að loknu keppnistímabilinu hófst undirbúningur
landsliðanna fyrir tímabilið 2026–2027. Fyrstu mánuðir
undirbúningstímabilsins hafa meðal annars snúist um
uppbyggingu á þoli, styrk og almennu líkamlegu ástandi
íþróttafólksins.

Landsliðsfólk í snjóbrettum og skíðafimi hefur æft mikið
á loftpúða í Kläppen í Svíþjóð yfir sumarið.
Loftpúðaæfingar eru mikilvægur þáttur í undirbúningi
þar sem þær gefa íþróttafólki tækifæri til að vinna
markvisst að nýjum stökkum og tæknilegum atriðum við
öruggar aðstæður áður en þau eru færð yfir á snjó.

Landsliðsfólk fær styrk upp í æfingaprógramm sem er
samþykkt af SKÍ og hefur það gengið vel hingað til.

11. LANDSLIÐ 2026–2027
Snjóbretti

A-landslið: Anna Kamilla Hlynsdóttir og Vildís
Edwinsdóttir*

B-landslið: Alís Helga Daðadóttir og Jökull Bergmann
Kristjánsson

Frá fyrra tímabili verða breytingar á landsliðshópnum.
Vildís Edwinsdóttir og Arnór Dagur Þóroddsson gefa
ekki kost á sér áfram í landsliðið. *Vildís þáði sæti í
landsliðinu nú í vor en þegar leið á sumarið tók hún
ákvörðun um að þiggja ekki sætið.

Anna Kamilla Hlynsdóttir heldur sæti sínu í A-landsliði en
Alís Helga Daðadóttir og Jökull Bergmann Kristjánsson
koma inn í B-landsliðið.

Skíðafimi
B-landslið: Jónar Sebastian Giljan Grímsson

Jónar Sebastian færist úr A-landsliði í B-landslið fyrir
tímabilið 2026–2027.

Snjóbrettanefnd þakkar Arnóri Degi og Vildísi fyrir þeirra
framlag til snjóbrettaíþróttarinnar og óskar þeim
velfarnaðar í þeim verkefnum sem þau taka sér fyrir
hendur.

12. DÓMARAMÁL
Dómaranámskeið síðasta árs hafa skilað góðum fjölda
nýrra dómara og gekk vel að manna dómarateymi á
mótum starfsársins. Mikilvægt er þó að halda áfram að
mennta nýja dómara og tryggja símenntun þeirra sem
fyrir eru.

Snjóbrettanefnd telur áframhaldandi uppbyggingu
dómarastarfsins mikilvægan þátt í því að efla
fagmennsku og gæði keppnismála hér á landi.

13. ÞJÁLFARAMÁL
Snjóbrettanefnd og SKÍ hafa haft til skoðunar að halda
þjálfaranámskeið á komandi starfsári. Markmiðið er að
styrkja faglega þekkingu þjálfara og skapa
sameiginlegan grunn fyrir áframhaldandi uppbyggingu
snjóbretta- og freestyle-íþrótta. Aðildarfélög verða
upplýst og höfð með í ráðum varðandi framkvæmd og
áherslur námskeiðsins.

14. NIÐURSTAÐA
Starfsár snjóbrettanefndar hefur einkennst af
uppbyggingu, aukinni þátttöku og áframhaldandi

fagvæðingu innan snjóbretta og skíðafimi.

Mikil þróun hefur orðið í hæfileikamótun, þar sem
metþátttaka var í verkefnum ársins. Jafnframt hefur
tekist að halda öll fyrirhuguð FIS-mót annað árið í röð og
þannig skapa mikilvægan og stöðugan vettvang fyrir
íslenska iðkendur til að keppa hér á landi.

Á landsliðsstigi hefur verið unnið að skýrari kröfum,
markvissari undirbúningi og aukinni fagmennsku í
kringum afreksíþróttafólk. Þá hefur verið lögð áhersla á
að byggja upp dómara- og þjálfarastarf og skapa þannig
sterkari grunn fyrir komandi ár.

Snjóbrettanefnd vill þakka aðildarfélögum, iðkendum,
foreldrum, þjálfurum, starfsfólki SKÍ, skíðasvæðum og
öðrum samstarfsaðilum fyrir gott samstarf og mikilvægt
framlag á starfsárinu.

Sérstakar þakkir fær allt það fólk sem leggur sitt af
mörkum til þess að skapa íslensku snjóbretta- og
freestyle-íþróttunum góðan vettvang til vaxtar og
þróunar.

Nefndin horfir björtum augum til komandi vetrar og
áframhaldandi uppbyggingar greinarinnar.

Aðalsteinn Valdimarsson, formaður snjóbrettanefndar
SKÍ

SKÍÐASKOTFIMINEFND 2025–2026

Veronika Guseva – formaður

Þorbjörg Ólafsdóttir

Óskar Hafsteinn Halldórsson

FUNDIR OG STJÓRNUN
Nefndin fundaði reglulega með framkvæmdastjóra,
Sigurði Haukssyni, ásamt því að funda í sérstökum
vinnuhópum. Á starfsárinu voru haldnir samtals 36
fundir: 21 nefndarfundur, 10 fundir í sérstökum
vinnuhópum um afmörkuð verkefni og 5 alþjóðlegir
fundir með fulltrúum IBU
(Alþjóðaskíðaskotfimisambandsins).

IBU-AÐILDARUMSÓKN
Sérstök vinnunefnd í samstarfi við skíðaskotfiminefndina
hefur séð um alla undirbúningsvinnu vegna IBU-
aðildarumsóknar Íslands:

Jónas Egilsson

Ingólfur Hannesson

Sigurður Hauksson

ALMENNT
Mikið var gert á síðasta tímabili frá Skíðaþingi 2025 til að
kynna og vekja athygli á skíðaskotfimi á Íslandi, en
haldnar voru 19 kynningar bæði í grunnskólum og
íþróttasölum á Akureyri. Í fyrsta skipti var skíðaskotfimi
kynningargrein á Andrésar Andar leikunum og voru 58
þátttakendur skráðir.

MÓT
Haldin voru tvö bikarmót á vetrinum: í Hlíðarfjalli 7.–8.
janúar og á Hólmavík 8. mars. Skíðamót Íslands fór
einnig fram á Hólmavík 11. apríl. Samhliða voru haldin
innanfélagsmót og kynningar.

Skíðaskotfimi sló í gegn sem kynningargrein á Andrésar
Andar leikunum 23. apríl og er unnið að því að fá hana
sem fasta keppnisgrein á leikunum.

BIATHLON WORLD DAY
Skíðaskotfimi var kynnt fyrir almenningi á Akureyrarvelli
þann 30. maí 2026 í tilefni Alþjóðlega
skíðaskotfimidagsins, með það að markmiði að vekja
áhuga á íþróttinni.

NÁMSKEIÐ
Þjálfaramenntun: Sótt var um þátttöku á
þjálfaranámskeiði IBU Akademíunnar í Salzburg. Stefán

Snær Ragnarsson sótti námskeiðið dagana 1.–6. maí og
hlaut þar fræðslu í tækni og þjálfunaraðferðum.

Dagana 29. júní til 1. júlí átti Ísland í fyrsta sinn fulltrúa á
alþjóðlegum fundi verkefnastjóra
skíðaskotfimisambanda, IBU B4A Project Coordinators
Meeting, sem haldinn var í Salzburg í Austurríki. Fulltrúar
frá 40 þátttökulöndum mættu til að ræða þróun og
útbreiðslu greinarinnar.

STYRKUMSÓKNIR TIL IBU 2025–2026
Sótt var um tvo styrki til Alþjóðlega
skíðaskotfimisambandsins (IBU) fyrir starfsárið 2025–
2026:

Styrkur fyrir þróun og þjálfun ungmenna (S-002521 –
Identification and training of youth and junior
athletes). Skíðaskotfimi var kynnt í skólum á Akureyri
og á opinberum viðburðum með það að markmiði að
vekja áhuga ungs fólks og kalla nýja iðkendur til leiks.
Veittur var styrkur upp á 5.000 evrur.

Styrkur vegna Alþjóðlega skíðaskotfimidagsins (IBD
2026): Verkefnastyrkur fyrir fjölskylduviðburði með
leysiriffilskotfimikynningu á Akureyri þann 30. maí
2026. Veittur var styrkur upp á 2.500 evrur.

STYRKUMSÓKNIR TIL IBU 2026–2027
Sótt var um tvo styrki til Alþjóðlega
skíðaskotfimisambandsins (IBU) fyrir starfsárið 2026–
2027:

Styrkur til að bæta og efla æfingaaðstöðu á Íslandi
með sérstaka áherslu á skotsvæðið á Hólmavík
(Support of Training Venue).

Landsútbreiðsla skíðaskotfimi (B4A Iceland
2026/2027), í vinnslu. Styrkur til að festa
skíðaskotfimi í sessi sem varanlega íþróttagrein um
allt land, með áherslu á reglulegt æfingastarf í
Reykjavík, á Ísafirði og Ólafsfirði.

17. ÞING IBU Í BERCHTESGADEN
Þrír fulltrúar skíðasambandsins voru á 17. þingi IBU
dagana 17.–20. september 2026, þar sem skíðaskotfimi á
Íslandi var kynnt á þinginu og sótt um fulla aðild.

LOKAORÐ
Mikilvæg skref hafa verið tekin við að styrkja grunn
skíðaskotfimi á Íslandi á árinu, en uppbyggingunni er
hvergi lokið. Til að tryggja áframhaldandi vöxt og byggja
upp öflugt starf til framtíðar er brýn þörf á stöðugu
fjármagni, æfingabúnaði, menntun þjálfara og
áframhaldandi kynningarstarfi um land allt.

Skíðaskotfiminefnd SKÍ

ÁRSREIKNINGUR 2025
Hér er birtur hluti ársreiknings Skíðasambands Íslands fyrir árið 2025, þ.e. rekstrarreikningur,
efnahagsreikningur og sjóðstreymi ásamt skýrslu stjórnar og áritunum. Ársreikningurinn í heild, með
skýringum og sundurliðunum, er aðgengilegur á heimasíðu SKÍ.

212,7
m.kr. í rekstrartekjur

15,2
m.kr. rekstrarafgangur

36,9
m.kr. eigið fé í árslok

33,1
m.kr. handbært fé í árslok

SKÝRSLA STJÓRNAR
Skíðasamband Íslands er samband héraðssambanda og
íþróttabandalaga þeirra íþróttafélaga sem iðka, æfa og
keppa í skíða- og snjóbrettaíþróttum.

Rekstrartekjur sambandsins á árinu 2025 námu kr. 212,7
millj. en voru kr. 155,9 millj. árið 2024. Afgangur af rekstri
ársins nam kr. 15,2 millj. í samanburði við kr. 15,8 millj. í
rekstrarafgang árið 2024. Heildareignir námu í árslok kr.
42,8 millj. og eigið fé var um kr. 36,9 millj.

Gert ráð fyrir að starfsemi sambandsins verði með
svipuðu móti á árinu 2026 eins og hún var á árinu 2025.

Ráðstöfun hagnaðar

Stjórnin vísar til ársreikningsins varðandi meðferð á
rekstrarniðurstöðu ársins.

Það er álit stjórnar félagsins að allar upplýsingar sem
nauðsynlegar eru til að glöggva sig á stöðu félagsins í
árslok, rekstrarárangri ársins og fjárhagslegri þróun
félagsins, komi fram í ársreikningnum.

Stjórn Skíðasambands Íslands og framkvæmdastjóri
staðfesta hér með ársreikning félagsins fyrir árið 2025
með áritun sinni.

Staðfest á stjórnarfundi 18. júní 2026 og undirritað
rafrænt.

Stjórn:

Gísli Reynisson
Fjalar Úlfarsson
Ásgerður Þorleifsdóttir
Hugrún Elvarsdóttir

Framkvæmdastjóri:

Sigurður Hauksson

REKSTRARREIKNINGUR ÁRSINS 2025
Í krónum 2025 2024

Rekstrartekjur

Árgjöld og styrkir 151.349.590 122.578.971

Tekjur af mótum 12.186.742 11.145.900

Framlag afreksfólks 9.965.023 15.575.024

Aðrar tekjur 39.173.546 6.598.483

Rekstrartekjur samtals 212.674.901 155.898.378

Rekstrargjöld

Íþróttastarf 166.272.093 110.999.309

Rekstur skrifstofu 31.667.272 28.947.726

Rekstrargjöld samtals 197.939.365 139.947.035

Rekstrarhagnaður 14.735.536 15.951.343

Fjármunatekjur og (fjármagnsgjöld)

Vaxtatekjur 511.346 306.733

Vaxtagjöld og verðbætur (21.794) (464.621)

Samtals 489.552 (157.888)

Hagnaður ársins 15.225.088 15.793.455

Skýring í ársskýrslu, ekki hluti ársreiknings: Hækkun annarra
tekna milli ára skýrist að hluta af tímabundnum greiðslum frá FIS
vegna Infront-samningsins, sbr. umfjöllun á síðunni Af vettvangi
stjórnar.

EFNAHAGUR OG SJÓÐSTREYMI
EFNAHAGSREIKNINGUR 31. DESEMBER 2025

Í krónum 31.12.2025 31.12.2024

Eignir

Veltufjármunir

Viðskiptakröfur 1.849.094 2.294.649

Íþrótta- og
Ólympíusamband Íslands

7.107.845 8.183.980

Aðrar skammtímakröfur 763.797 9.610.087

Handbært fé 33.103.994 4.771.166

Veltufjármunir samtals 42.824.730 24.859.882

Eignir samtals 42.824.730 24.859.882

Eigið fé og skuldir

Eigið fé

Eiginfjárreikningur 36.888.125 21.663.037

Skuldir – skammtímaskuldir

Viðskiptaskuldir 3.710.330 1.508.657

Fyrirfram innheimtar
tekjur

1.886.250 1.388.500

Aðrar skammtímaskuldir 340.025 299.688

Skuldir samtals 5.936.605 3.196.845

Eigið fé og skuldir samtals 42.824.730 24.859.882

SJÓÐSTREYMI ÁRSINS 2025
Í krónum 2025 2024

Rekstrarhreyfingar

Hagnaður ársins 15.225.088 15.793.455

Aðrir liðir (án áhrifa á
fjárstreymi)

0 0

Hreint veltufé frá rekstri 15.225.088 15.793.455

Breytingar á rekstrartengdum eignum og skuldum

Viðskiptakröfur og aðrar
skammtímakröfur

10.367.980 3.118.986

Skammtímaskuldir 2.739.760 (15.417.811)

Samtals 13.107.740 (12.298.825)

Handbært fé frá rekstri 28.332.828 3.494.630

Hækkun á handbæru fé 28.332.828 3.494.630

Handbært fé í byrjun árs 4.771.166 1.276.536

Handbært fé í árslok 33.103.994 4.771.166

ÁRITUN SKOÐUNARMANNA

Við undirrituð, kjörnir skoðunarmenn
Skíðasambands Íslands, höfum yfirfarið
ársreikning sambandsins fyrir árið 2025 og
leggjum við til að hann verði samþykktur.

Smári Þorvaldsson
Þórunn Sif Harðardóttir

Undirritað með rafrænni undirritun.

ÁRITUN UM FAGLEGA AÐSTOÐ VIÐ GERÐ
ÁRSREIKNINGS
Enor ehf. veitti aðstoð við gerð ársreiknings
Skíðasambands Íslands fyrir árið 2025 í samræmi við
alþjóðlega staðalinn ISRS 4410. Aðstoð við gerð
ársreiknings er ekki staðfestingarverkefni og því er ekki
veitt álit byggt á endurskoðun né ályktun byggð á
könnun um hvort ársreikningurinn sé gerður í samræmi
við lög um ársreikninga og settar reikningsskilareglur.

Enor ehf. – Níels Guðmundsson, löggiltur endurskoðandi.

Skíðasamband Íslands, Engjavegur 6, 104 Reykjavík · Kennitala 590269-1829

